
БИР Б¡ЛСАК — ЯГОНА ХАЛ£МИЗ, БИРЛАШСАК — ВАТАНМИЗ!

Мамлакатимизда аҳолининг ижти-
моий ҳимоясини кучайтириш, давлат то-
монидан фуқароларга ижтимоий хизмат 
кўрсатиш кўлами ва турларини кенгайти-
риш бўйича изчил ислоҳотлар кечаётир. 
Бугунги кунда ижтимоий ҳимоя тизими 
билан 250 та хизмат қамраб олинган. Иж-
тимоий хизмат ва ёрдам манзиллилиги 
ҳамда натижадорлигини таъминлаш, ма-
ҳалла даражасида ташкил этишга жиддий 
эътибор қаратиляпти.

Умуман, кучли ижтимоий ҳимоя дав-
латимиз сиёсатининг устувор йўналиш-
ларидан бири. Бу борада қатор қонунлар, 
фармон ва қарорлар қабул қилиндики, улар 
мазкур йўналишдаги чора-тадбирларни 
мувофиқлаштириш, муассаса ва ташки-
лотлар вазифаларини аниқлаштиришга 
хизмат қилмоқда.

Ваколатли вакилни рўйхатга олиш Марказий 
сайлов комиссияси томонидан тасдиқланган 
Сиёсий партиянинг ваколатли вакили тўғриси-
даги низомга мувофиқ амалга оширилади. Унга 
кўра, сиёсий партия юқори органининг раҳбари 
сайлов кампанияси бошлангани расман эълон 
қилинган кундан бошлаб беш кунлик муддат-
да ўз ваколатли вакилини тайинлайди ҳамда 
уни рўйхатдан ўтказиш учун Марказий сайлов 

 комиссиясига тегишли ҳужжатларни тақдим 
этади. 

Шу боис, мамлакатимизда фаолият юритаёт-
ган сиёсий партиялар раҳбарлари ваколатли 
вакилларини тайинлаб, уларни рўйхатдан ўт-
казиш учун илк бор “E-saylov” ахборот тизими 
орқали Марказий сайлов комиссиясига муро-
жаат қилди. 

СИЁСИЙ ПАРТИЯЛАРНИНГ 
ВАКОЛАТЛИ ВАКИЛЛАРИ 

РЎЙХАТГА ОЛИНДИ

Марказий сайлов комиссиясининг 
31 июль куни бўлиб ўтган мажлисида 
сиёсий партияларнинг ваколатли 
вакилини рўйхатга олишга доир масала 
кўриб чиқилди.
Сайлов кодексига асосан, депутатликка 
номзодлар кўрсатган сиёсий партия 
сайлов комиссияси мажлисларида, 
ҳужжатларни топширишда, имзо 
варақалари тўғри тўлдирилганини 
текширишда, сайлов участкасида 
овозларни санаб чиқишда иштирок 
этиш учун ўзининг ваколатли 
вакилини тайинлашга ҳақли.

ўзбекистонлик ёшлар ҳам муносиб ишти-
рок этмоқда.

15-16 яшар болалар Инновацион ри-
вожланиш агентлиги қошидаги Ёшлар 
академиясида робототехника, дастурлаш, 
фазовий ускуналар парвозини бошқа-
риш, космик алоқа сифатини ошириш 

 ҳақида суҳбатлашганига гувоҳман. Ўзим-
ча уларнинг суҳбатига қўшилганман:

— Бунча олис масофада қисқа тўл-
қиннинг қайси долғасида алоқа қилина-
ди?

— Қисқа тўлқинлар бу ишга ярамай-
ди. Алоқа узун тўлқинда олиб борилади, 

Ватанимиз мустақиллигини қўлга киритиш-
дан аввалги ва кейинги залварли йиллар, бугунги 
кунларнинг гувоҳи бўлиб турган авлод вакили 
сифатида баралла айта оламанки, бу кунларга 
етиб келиш осон кечмади.

Ўтиш давридаги дастлабки қийинчиликлар, 
юртимизнинг атак-чечак қилган боладек одим-
лашидан то бугунгача бўлган давр, аслида, бутун 
бошли ўчмас тарихдир. Ўтган ўттиз уч йиллик 
йўлни, мана шу давр билан боғлиқ воқеаларни 

кўз олдига келтирган киши борки, мустақиллик 
ўз-ўзидан рўй берган ҳодиса эмаслигини чуқур 
англайди. Қалби уйғоқ, идроки бутун инсонда 
“Мустақиллик менга нима берди?” деган савол 
туғилиши ноўрин. Зотан, аҳамияти асрларга тенг 
мислсиз янгиланишлар, бунёдкорлик намунала-
ри, юксалиш жараёнлари шундоққина кўз ўнги-
мизда содир бўлди.

Жумагул опа ўйлаб-ўйлаб, охири маҳалла раисига ти-
кувчилик фаолиятини кенгайтириш, оилавий тадбиркор-
ликни йўлга қўйиш ва чеварлик ҳунари бўйича шогирдлар 
тайёрлаш истагини билдириб, мурожаат қилди. Албатта, 
маҳаллаларда бу каби ташаббуслар тўлиқ қўллаб-қувват-
ланади. Унга ҳам маҳалла кўмагида тикув машиналари 
харидига банкдан имтиёзли кредит олиб берилиб, кўп қа-
ватли уйлар ертўласидан фаолияти учун жой ажратилди.

Ушбу қўллаб-қувватлов ўз самарасини кўп куттирмади. 
Айни вақтда Жумагул Соибова оилавий тадбиркорликни 
йўлга қўйиб, маҳалла қизларига чеварликдан сабоқ бермоқда 
ва бир неча хотин-қизнинг бандлигини таъминлаган.

Оролбўйи шимолидаги энг олис ва сув етиб 
бориши қийин бўлган ҳудудлардан бири — 
Тахтакўпир. Шу боис, бугун ушбу туманда 
сув тежовчи технологияларни жорий этиш, 
тежамкор ускуналар ўрнатиш ва қишлоқ 
хўжалиги экинларини суғоришда самарали 
фойдаланиш катта аҳамият касб этади.

АЛОҲИДА ЭЪТИБОРГА МУҲТОЖ 
ИНСОНЛАРГА ЯРАТИЛАЁТГАН 

ҚУЛАЙЛИКЛАР КЎЛАМИ КЕНГАЙИШИГА 
ХИЗМАТ ҚИЛАДИ

Шиддат билан ўзгараётган давр мамлакатлар ва 
кишилар олдига янги масалаларни қўймоқда. Ҳар бир 

янги кун ўзи билан турли-туман воқеа-ҳодисаларни олиб 
келаётир. Бу эса мамлакатларнинг эртанги куни, улғайиб 

келаётган ёшлари келажаги билан боғлиқ мураккаб 
саволларни келтириб чиқармоқда.

Ж¡Ш£ИН ИНТИЛИШДАН 
УЛУF МА£САДЛАР САРИ

чунки у йўлида учраган тўсиқларни ай-
ланиб ўтади.

— Офарин!
Ҳаётимизга кенг миқёсда кириб кел-

ган рақамлаштириш жараёни ҳам катта 
ўзгаришлар исботи бўла олади. Қаранг, 
кишилар бу ҳақда нималар демоқда? 

Буюк ´збек й´ли

Янгича ёндашувлар

НАВОИЙ ИШСИЗЛИКДАН 
ХОЛИ ¥УДУДГА АЙЛАНАДИ

Навоий шаҳрининг 
Матонат маҳалласидаги 
Жумагул Соибова 
хонадонида тикув 
машинасининг 
овози тинмайди. 
Тикувчиликнинг 
моҳир устасига охирги 
пайтларда буюртма 
кўпайди. Аммо биттагина 
тикув машинаси 
билан барчасини тезда 
бажариши қийин. 
Айрим мижозлар 
кутиб туролмаслигини 
билдириб, буюртмасини 
қайтариб ҳам олиб 
кетди. Қўшимча тикув 
машиналари харид 
қилишга, фаолиятини 
кенгайтиришга эса 
имкони йўқ.

Давлатимиз раҳбарининг жорий йил 18 июлдаги “Ўзбекистон Республикаси 
давлат мустақиллигининг ўттиз уч йиллик байрамига тайёргарлик кўриш ва уни 
ўтказиш тўғрисида”ги қарори халқимиз қалбида акс-садо бериб, истиқлолнинг 

илк давридаги оғир ва синовли кунларни ёдга солди.
Айниқса, мустақиллигимизнинг ўттиз уч йиллик байрами “Бир бўлсак — ягона 

халқмиз, бирлашсак — Ватанмиз!” деган улуғвор ғоя остида бўлиб ўтиши 
қалбимда ифтихор туйғусини жўш урдирди.

4Инсон борки, орзу-умид билан яшайди. 
Ўзига берилган умрни мазмунли ўтказишга 
ҳаракат қилади. Ҳаёт имкониятларидан 
тўлақонли фойдаланишга интилади. Гарчи 
баъзи имкониятлари чекланган бўлса-да. 
Президентимизнинг шу йил 16 июлдаги 
“Ногиронликни белгилаш тизимини 
такомиллаштириш бўйича қўшимча чора-
тадбирлар тўғрисида”ги ҳамда 18 июлдаги 
“Ногиронлиги бўлган шахсларга қулай ва 
тўсиқларсиз муҳит яратиш бўйича қўшимча 
чора-тадбирлар тўғрисида”ги қарорлари ана 
шундай имконияти чекланган шахсларнинг 
хавфсиз ва тўсиқларсиз ҳаракатланиши 
учун қулай муҳит яратиш ва мазкур 
соҳага янгича ёндашувларни жорий 
этиш мақсадига қаратилгани билан 
аҳамиятлидир.

Бугун одамларни иш билан таъминлаш, 
бирор фаолият турига жалб этишнинг энг 
самарали йўли уларни касб-ҳунарга ўқи-
тиш экани тўпланган тажрибаларда яққол 
намоён бўлмоқда. 

Ўтган қисқа вақт ичида ёшлар, айниқса, 
ишсиз аҳоли қатламини бу жараёнга жалб 
қилиш, келгусида олий таълимни давом 
эттиришидан қатъи назар, уларга асқата-
диган бирор ҳунарни ўргатиш, эгаллаган 
касби бўйича бўш иш ўринлари яратиш 
давлат сиёсатининг устувор йўналишлари-
дан бирига айланди.

£АДДИНГНИ БАЛАНД 
ТУТ, ХАЛ£ИМ!

Ўзбек халқи дунёдаги энг навқирон, 
“ёш” халқлардан. Ёшларимиз ватанимиз-
нинг асосий куч-қудрати, хазинасидир. 
Шу туфайли мамлакатимизда уларга катта 
эътибор қаратилиб, имкониятлар эшиги 
кенг очиб берилмоқда.

Бир неча йил давомида юртимизда 
мисли кўрилмаган ўзгаришлар содир 
бўлди. Фан ва таълим соҳасига биотех-
нологиялар, аэрокосмик ишлаб чиқариш, 
генетик архитектура ва ҳужайра дизайни 
каби турли-туман янги йўналишлар кириб 
келди. Биргина мисол: яқиндагина дастур-
лаш ва ахборот технологиялари соҳасида-
ги ёшларимиз бармоқ билан санарли эди. 
Энди мамлакатда “Бир миллион дастурчи” 
лойиҳаси кенг қулоч ёйиб, халқаро корпо-
рацияларда фаолият юритаётган, илмий-
тадқиқот институтларида изланаётган ёки 
фрилансерлик, яъни эркин фаолият билан 
машғул минглаб йигит-қиз етишиб чиқди. 
Бугун сунъий идрок тизимини яратишда 

бетда

 етиштириш мумкин



2024 йил 1 август, 153-сон
2 КЎЗГУ

www.yuz.uz yuz.uznews yuz.uz_news yuzyuz_official

Янги Ўзбекистон давлатини барпо этишдек улуғвор ишга бел боғлаган кўпмиллатли халқимиз 
учун энг улуғ, энг азиз байрам — мустақиллик айёмини ягона халқ бўлиб, бирлашиб, 

ҳамжиҳатликда, катта тантана, зўр шодлик, шукроналик ила нишонлаймиз! 

Янгича ёндашувлар

Бир б´лсак – ягона хал³миз, бирлашсак – Ватанмиз!

Бошланиши 1-бетда

Бошланиши 1-бетда

Бошланиши 1-бетда

Мажлисда Тадбиркорлар ва ишби-
лармонлар ҳаракати — Ўзбекистон ли-
берал-демократик партияси, Ўзбекистон 
“Адолат” социал-демократик партияси, 
Ўзбекистон Халқ демократик партияси, 
Ўзбекистон “Миллий тикланиш” демокра-
тик партияси ҳамда Ўзбекистон Экологик 
партияси раҳбарлари тавсия этган ваколат-
ли вакилларга тегишли ҳужжатлар кўриб 
чиқилиб, уларни рўйхатга олиш ҳамда бел-
гиланган шаклдаги мандатни бериш ҳақи-
да қарор қабул қилинди.

Марказий сайлов комиссияси томонидан 
рўйхатга олиш жараёнлари “E-saylov” ахбо-
рот тизими орқали амалга оширилди ҳамда 
ваколатли вакилларга мандатлар электрон 
шаклда тизим орқали берилди.

Шундан сўнг ваколатли вакилларга 
сиёсий партияларнинг сайловда иштирок 
этишини қўллаб-қувватловчи сайловчилар 
имзосини тўплаш учун белгиланган наму-
надаги имзо варақалари топширилди. 

Сиёсий партия сайлов кампанияси бош-
лангани эълон қилинган кундан камида тўрт 
ой олдин Адлия вазирлиги томонидан рўй-
хатга олинган ва ўзининг сайловда иштирок 
этишини қўллаб-қувватловчи камида қирқ 
минг сайловчининг имзосини тўплаган ҳолда 
депутатликка номзодлар кўрсата олади. Бит-
та маъмурий-ҳудудий тузилмада (Қорақал-
поғистон Республикаси, вилоятлар, Тошкент 
шаҳри) сиёсий партия қирқ минг сайловчи-
нинг кўпи билан саккиз фоиз имзосини тўп-
лаши мумкин.

Баҳор ХИДИРОВА,
“Янги Ўзбекистон” мухбири

— Қарийб ўттиз йилдан буён тикувчилик 
қиламан. Аввалдан шу битта тикув машина-
сида буюртма бажариб келдим, — дейди Жу-
магул опа. — Фаолиятимни кенгайтириш ис-
таги туғилганда, тўғриси, бошида маҳаллага 
мурожаат қилишга иккиландим ва мақсадим 
амалга ошишига ҳам ишончсизлик бор эди. 
Маҳалла раисига таклифимни айтганимда 
жуда ижобий қабул қилди ва менга барча 
кўмаклар берилди. Очиғи, ишларим бунча-
лик тез ҳал бўлишини кутмагандим. Ҳозир 
имтиёзли кредит асосида бир неча тикув 
машинаси харид қилганман ва чеварликни 
ўрганиш истагида бўлган маҳалла қизларини 
шогирдликка олганман. Буюртмалар кўп ва 
шунга яраша даромад ҳам яхши.

Албатта, аҳолининг тадбиркорлик та-
шаббусларига молиявий кўмаклашиш, даро-
мадли меҳнат билан бандлигини таъминлаш 
механизмларини янада такомиллаштириш, 
маҳаллабай ишлаш тизимини янги босқичга 
олиб чиқиш орқали камбағалликни қисқар-
тириш, республика, вилоят, туман ва ша-
ҳарларда кўрсатиладиган давлат хизматлари 
ва манзилли молиявий қўллаб-қувватлаш 
жараёнларини бевосита маҳалла даражасига 
тушириш бугун халқимиз турмушида сези-
ларли самара бермоқда. 

Навоий шаҳридаги 36 та маҳаллада ҳам 
ҳудуддаги ижтимоий вазият хонадонбай 
сўровлар ўтказиш орқали ўрганилиб, аҳо-
лининг бандлик даражаси, оилаларнинг да-
ромад манбалари, томорқа ерларидан фой-
даланиш ҳолати ҳамда даромадли меҳнатга 
бўлган интилиши ва эҳтиёжлари доимий 
таҳлил қилиб борилмоқда. Биргина жорий 
йилнинг ўтган даврида Матонат маҳалла-
сидаги ўрганишлар жараёнида эҳтиёжманд 
ва ёрдамга муҳтож 30 га яқин фуқарога 
субсидия ажратилиши ҳамда хусусий тад-
биркорлик билан шуғулланиш учун банкдан 
имтиёзли кредит олишига зарур кўмаклар 
кўрсатилди. Умуман олганда, бугун ишлаш 
истаги бор, ўз бизнесини йўлга қўймоқчи 
бўлган, иш ўринлари яратиш ташаббуси би-
лан чиққан ҳеч бир киши “маҳалла еттили-
ги” эътиборидан четда эмас. Бу эса Жумагул 
Соибова каби хотин-қизлар учун айни муд-
дао бўлмоқда. 

Сира ёдимдан чиқара олмайман. Ўзбе-
кистон мустақиллиги эълон қилинганида 
оддий шифокор бўлиб ишлардим. У вақт-
ларда аҳоли саломатлиги эмас, пахта дав-
лат сиёсатининг асосий йўналиши ҳисоб-
ланарди. Поликлиника, қишлоқ врачлик 
пунктларида бир нафардан шифокор ва 
ҳамшира қолдирилиб, қолган ҳамма пахта 
теримига жалб қилинарди. Турган гапки, 
соғлиқни сақлаш муассасаларидаги ша-
роит, тиббий ускуналар, асбоб-анжомлар-
га эътибор ҳам шу даражада эди.

Ўтган асрнинг 90-йиллари... Расталар 
бўшаб, жон бошига ун ва ун маҳсулотла-

СИЁСИЙ 
ПАРТИЯЛАРНИНГ 

ВАКОЛАТЛИ ВАКИЛЛАРИ 
РЎЙХАТГА ОЛИНДИ

ри, ёғ, шакар, совун каби бирламчи маҳсу-
лотлар талон орқали бериларди. Албатта, 
ҳар қандай ўтиш даврида муайян қийин-
чилик, синовлар бўлиши табиий. Матонат 

ва муроса билан иш кўрган жамиятгина 
буларни енгиб ўтади. Халқимиз кўп оғир 
кунларни бошдан кечирган, иродаси мус-
таҳкам, сабрли. Шунинг учун ҳам юртга 
тиргак бўла олди, барча бирлашиб, қийин 
кунларни матонат билан мардонавор енг-
ди.

Охирги йилларда эса, биринчи нав-
батда, инсон қадри ҳамма нарсадан устун 
қўйилганини эътироф этмоқчиман. Исло-
ҳот, аввало, инсон учун хизмат қилиши-
ни халқимиз ҳис этиб яшай бошлади. Бу 
омил бугунги сиёсатда яққол ўз ифодаси-
ни топмоқда. Хусусан, ҳар бир муассаса ва 
ташкилотда инсонлар учун қулай шароит 
яратилган, халқ билан очиқ мулоқот қи-
линиб, одамлар мурожаати тингланмоқда, 
муаммолар ҳал этилмоқда.

Мазкур қарорда инсон қадри, ҳуқуқ ва 
манфаатлари энг юқори ўринда турадиган 
ижтимоий давлат ва халқпарвар жамият 
қуриш йўлидаги ишларга катта эътибор 
қаратилгани, дўстлик ва ҳамжиҳатлик 
муҳитини янада мустаҳкамлаш, тинчлик-
севар ташқи сиёсат, Ўзбекистоннинг дунё 
миқёсида ўзига хос ҳурмат-эътибори ор-
таётгани ҳақидаги қайдлар барчамизни 
олға юриш, шижоат билан ишлашга ун-
дайди.

Ўтмишда юрт озодлиги, жамиятнинг 
маърифатли бўлиши, ўзлигини англаши 
йўлида ота-боболаримиз кўп курашган, 
қон тўккан. Аммо нотўғри сиёсат туфайли 
неча йиллар давомида улар номи қоралаб 
кўрсатилди. Бу йўлда жон фидо қилган-
ларнинг табаррук номи тарихга “босмачи” 
дея муҳрланди.

Эътиборлиси, қарорда миллий истиқ-
лолга эришиш йўлида жон фидо қилган, 
сиёсий қатағон қурбони бўлган ота-бо-
боларимиз хотирасини ёд этиш бўйича 
алоҳида банд мавжуд. Бу давлатимиз 
қаҳрамон инсонларни ҳеч қачон унут-
маслиги ва ёш авлодга улар жасоратини 
тўғри англатиш йўлидан боришини бил-
диради. Узоқ йиллар давомида номи қо-
раланган кўпгина ватанпарварлар шаъ-
нининг оқлаб келинаётгани фахр билан 
айтишга арзийдиган, оламшумул воқеа-
лардан.

Байрам муносабати билан кекса авлод 
вакилларини эъзозлаш, ижтимоий ҳимоя-
га муҳтож, шунингдек, “Темир дафтар”, 
“Аёллар дафтари”, “Ёшлар дафтари”да 
рўйхатда турувчи юртдошларимиз ҳоли-
дан хабар олиш, уларга ҳар томонлама кў-
мак бериш каби вазифалар халқимизнинг 
кўнглидаги ишлардир.

Юртимизга байрам ва тинчлик, одам-
ларимизга табассум ва шодлик ярашади. 
Шу маънода, янги Ўзбекистон давлатини 
барпо этишдек улуғвор ишга бел боғлаган 
кўпмиллатли халқимиз учун энг улуғ, энг 
азиз байрам — мустақиллик айёмини яго-
на халқ бўлиб, бирлашиб, ҳамжиҳатликда, 
катта тантана, зўр шодлик, шукроналик 
ила нишонлаймиз! 

Бинобарин, мустақиллик халқимизга 
қаддини баланд тутиш, ўз ерининг ҳақи-
қий эгаси бўлиш, чинакам қадр-қиммат 
туйғусини, азалий эътиқодини, миллий 
тил ва маънавиятини, бой берилган барча-
барчасини қайтариш, қайта тиклаш имко-
нини туҳфа қилди.

Сайёра ФАЙЗИЕВА,
Ўзбекистон касаба уюшмалари 
федерацияси Тошкент вилояти 
кенгаши раиси

¯АДДИНГНИ БАЛАНД ТУТ, ХАЛ¯ИМ!

НАВОИЙ ИШСИЗЛИКДАН ХОЛИ 
¥УДУДГА АЙЛАНАДИ

Маҳаллада яшовчи Ёрқиной Наимова ҳам 
икки фарзанднинг ёлғиз боқувчиси ва иш-
сизлик туфайли рўзғор тебратишга қийнал-
ган вақтида маҳалла мутасаддилари ёрдамга 
келди. Навоий шаҳри ободонлаштириш бў-
лимига ишга кириб, биринчи ойлик маошини 
олишга ҳам улгурди. Ҳозир Ёрқиной Наимо-
ва аҳил жамоада ишлаётгани, ҳалол ризқ то-
паётганидан жуда мамнун. 

Халқ билан мулоқот қалб билан мулоқот-
га айланди. Бугун ҳар бир хонадонга кириб 
бориб, муаммоларини ўрганиб, ечим топиш 
чоралари кўрилар экан, бу ўша хонадонга 
қувонч ва барака олиб кирмоқда. Ушбу ма-
ҳалладаги Дилдора Тилабова моҳир чевар. 
Келинлар учун тўй либослари тикади. Аммо 
истаги фаолиятини кенгайтириб, гўзаллик 
салони очиш ва иш ўринлари яратиш бўлга-
ни сабабли маҳаллага мурожаат қилди. На-
тижада маҳалладаги мўъжаз бинода 5 хотин-
қизнинг бандлигини таъминлаган гўзаллик 
салони фаолият бошлади. 

— Маҳалламизда 5650 киши истиқомат 
қилади. Йил бошида “маҳалла еттилиги” то-

монидан хонадонбай  ўрганишлар ўтказилиб, 
120 ишсиз фуқаро “Омбор” дафтарига кири-
тилди, — дейди Навоий шаҳридаги Матонат 
маҳалласи раиси Шаҳло Бозорова. — Улар-
нинг 38 нафарига тадбиркорлик фаолияти-
ни бошлаши учун 33 миллион сўмдан 100 
миллион сўмгача имтиёзли кредит олишга 
кўмаклашилди. Ушбу маблағлар мақсадли 
сарфланиши натижасида ташаббускорлар-
нинг фаолияти кенгайиб, маҳаллада янги иш 
ўринлари яратилди. Шунингдек, 100 нафар 
фуқаро турли соҳаларда доимий иш билан 
таъминланди. Қолаверса, 10 нафар хотин-
қизга субсидия ва ҳомийлик асосида тикув 
машиналари олиб берилди. Аҳоли бандлиги-
ни таъминлаш бўйича бу каби ишлар маҳал-
ламизда тизимли равишда давом этмоқда.

Навоий вилоятининг энг олис ҳудудлари-
дан бири бўлган кенжа шаҳар — Ғозғонда ҳам 
бугунги кунда хизмат кўрсатишни ривожлан-
тириш, оилавий тадбиркорлик лойиҳалари 
учун имтиёзли кредит ажратиш орқали аҳо-
ли учун янги иш ўринлари яратишга алоҳи-
да  эътибор қаратиб келинмоқда. Жумладан, 

 шаҳарнинг Тумор маҳалласида яшовчи Моҳи-
чеҳра Норбоева миллий каштачилик ҳунари 
орқали тадбиркорликни йўлга қўйиб кам бўл-
мади. Бу ерда маҳалланинг ўндан ортиқ хотин-
қизи ишлайди. Бугунги кунда ушбу хонадонда 
тай ёрланаётган миллий каштачилик намуна-
лари сифати юқори ва бежиримлиги боис, хо-
рижий давлатларга ҳам экспорт  қилинмоқда. 
Бу эса, ўз навбатида, миллий қадриятларни 
жаҳонга танитиш баробарида оилалар дарома-
ди ошишига ҳам имкон бермоқда. 

— Миллий каштачилик бу ҳудудда момо-
мерос ҳунарлардан ҳисобланади ва хотин-
қизларнинг асосий даромад манбаи бўлган 
йўналишлардан биридир, — дейди ҳунар-
манд Моҳичеҳра Норбоева. — Айни вақтда 
20 нафар хотин-қизнинг бандлигини каса-
начилик асосида таъминлаганмиз. Улар ўз 

уйида буюртмаларни бажариб, олиб келиб 
беради. Бу уларнинг оиласидан ажралмаган 
ҳолда даромад топишига имкон яратади. Хо-
надонимизда ҳам 10 дан зиёд хотин-қиз ке-
либ, каштачилик билан шуғулланиб, буюрт-
маларни бажаради. Бундан ташқари, кўпгина 
ёш қизларимизга ҳам ушбу ҳунар сирларини 
ўргатиб келмоқдамиз.

Ғозғон шаҳрида 10 мингга яқин аҳоли 
истиқомат қилади ва уларнинг қарийб яр-
мини хотин-қизлар ташкил этади. Уларнинг 
аксарияти айнан каштачилик ҳунари ор-
қали даромад топади. “Аёллар дафтари”га 
киритилган ижтимоий ҳимояга муҳтож 165 
хотин-қизга ҳам ҳар томонлама кўмак кўр-
сатилмоқда.

Ғозғон шаҳрининг географик жойлашуви 
ва тупроқ ҳолатидан келиб чиқиб, деҳқончи-

лик қилиш бирмунча мураккаб. Бироқ ўтган 
йиллар мобайнида ҳудуд аҳолиси бу борада 
ҳам яхшигина тажриба ўзлаштирди. Биргина 
Гулистон маҳалласи мисолида оладиган бўл-
сак, жорий йилда 20 дан ортиқ хонадонда ис-
сиқхона ташкил этилиб, айни мавсумда турли 
сабзавот экинлари етиштирилди. Айниқса, 
ҳудудда “Сайхунобод тажрибаси” жорий эти-
лиши натижасида бу каби иссиқхоналар, аса-
ларичилик, чорвачилик ва балиқчилик билан 
шуғулланадиган хонадонлар сони кўпайди. 
Бу эса Ғозғонни ишсизликдан холи ҳудудга 
айлантириш йўлидаги чора-тадбирларнинг 
амалдаги самараси бўлмоқда.

Бугунги кунда Навоий вилоятида ишсиз-
лик даражаси 6,3 фоизни ташкил этади. Жо-
рий йилда барча йўналишларда 136,7 минг 
аҳолини даромад келтирадиган меҳнат билан 
банд қилиш дастури тасдиқланган ва шунга 
асосан, ҳозиргача 31,1 минг киши иш билан 
таъминланди.

— Жорий йилда ҳудудлардаги ишсизлик 
даражаси юқори бўлган маҳаллаларда таш-
кил этилган 93 та меҳнат ярмаркаси давомида 
1342 фуқаро доимий иш ўринларига жойлаш-
тирилди, 538 нафари ҳақ тўланадиган жамоат 
ишларига ҳамда 606 нафари касб-ҳунарга 
ўқитишга йўналтирилди, — дейди Навоий 
вилояти камбағалликни қисқартириш ва 
бандлик бош бошқармаси бошлиғи Лутфулло 
Хайруллаев. — Шунингдек, ижтимоий муҳо-
фазага муҳтож, иш топишда қийналаётган ва 
меҳнат бозорида тенг шартларда рақобатла-
ша олмайдиган 629 фуқаро захираланган иш 
ўринларига жойлаштирилди.

Маълумотларга кўра, жорий йилнинг ўт-
ган даврида Навоий вилоятида Камбағал-
ликни қисқартириш ва бандлик вазирлиги 
тасарруфидаги мономарказлар ва бошқа ўқув 
масканлари, нодавлат ўқув марказларида 
жами 3934 нафар ишсиз фуқаро меҳнат бозо-
рида талаб юқори бўлган 71 турдаги касб-ҳу-
нарга, тадбиркорликка ва хорижий тилларга 
ўқитишга жалб этилди. Уларнинг 1214 нафа-
ри ўқишни тугатган бўлиб, 1000 нафарининг 
бандлиги таъминланган. Бундан ташқари, 
маҳаллаларда тадбиркорлик муҳитини ях-
шилаш мақсадида қишлоқ хўжалиги, хизмат 
кўрсатиш ва кичик ишлаб чиқариш соҳасида 
жами 755 та маҳаллабай лойиҳа шаклланти-
рилиб, шундан 43,5 миллиард сўмлик 248  
лойиҳа фаолият бошлаши натижасида 685 та 
иш ўрни яратилган.

Мухтасар айтганда, айни вақтда Навоий-
ни ишсизликдан холи ҳудудга айлантиришга 
қаттиқ киришилган. Вилоятдаги 330 та ма-
ҳалланинг ҳар бирига ишсиз фуқароларнинг 
бандлигини таъминлаш бўйича масъуллар 
бириктирилган. Бу эса аҳолининг даромад-
ли иш билан доимий банд бўлиши, натижада 
фаровон турмуш кечириши, давлатдан рози, 
ҳаётидан мамнун яшашида муҳим омил бў-
лиши шубҳасиз.

Ғолиб АБДУСАЛОМОВ,
“Янги Ўзбекистон” мухбири

СИЁСИЙ ПАРТИЯ 
САЙЛОВ КАМПАНИЯСИ 
БОШЛАНГАНИ 
ЭЪЛОН ҚИЛИНГАН 
КУНДАН КАМИДА 
ТЎРТ ОЙ ОЛДИН 
АДЛИЯ ВАЗИРЛИГИ 
ТОМОНИДАН РЎЙХАТГА 
ОЛИНГАН ВА ЎЗИНИНГ 
САЙЛОВДА ИШТИРОК 
ЭТИШИНИ ҚЎЛЛАБ-
ҚУВВАТЛОВЧИ 
КАМИДА ҚИРҚ МИНГ 
САЙЛОВЧИНИНГ 
ИМЗОСИНИ ТЎПЛАГАН 
ҲОЛДА ДЕПУТАТЛИККА 
НОМЗОДЛАР КЎРСАТА 
ОЛАДИ. 

АЙНИ ВАҚТДА НАВОИЙНИ ИШСИЗЛИКДАН ХОЛИ 
ҲУДУДГА АЙЛАНТИРИШГА ҚАТТИҚ КИРИШИЛГАН. 
ВИЛОЯТДАГИ 330 ТА МАҲАЛЛАНИНГ ҲАР БИРИГА ИШСИЗ 
ФУҚАРОЛАРНИНГ БАНДЛИГИНИ ТАЪМИНЛАШ БЎЙИЧА 
МАСЪУЛЛАР БИРИКТИРИЛГАН.

“

“

Охирги йилларда эса, биринчи навбатда, инсон қадри ҳамма 
нарсадан устун қўйилганини эътироф этмоқчиман. Ислоҳот, 
аввало, инсон учун хизмат қилишини халқимиз ҳис этиб яшай 
бошлади. Бу омил бугунги сиёсатда яққол ўз ифодасини топмоқда. 
Хусусан, ҳар бир муассаса ва ташкилотда инсонлар учун қулай 
шароит яратилган, халқ билан очиқ мулоқот қилиниб, одамлар 
мурожаати тингланмоқда, муаммолар ҳал этилмоқда.“



ДАВР 
НАФАСИ 3Аллома боболаримиз турмуш ташвишларини эмас, аксинча, тасаввур 

кенгликларида жилва қилган ноёб бир топилма сирини очиш учун билим 
етишмаслигини қийинчилик деб билган.

“Шу кунларда юртимиздаги олий 
таълим даргоҳларига 900 мингга яқин 
ўғил-қиз ҳужжат топширди. 

Авваллари бу ишга кунлаб вақт ва маб-
лағ кетар эди. Энди абитуриентлар уйидан 
чиқмай, смартфон ёки компьютер ёрдамида 
ҳужжат топширмоқда. Кенг миқёсда қарай-
диган бўлсак, бундай технология туфайли 
ҳар бир абитуриентнинг ҳеч бўлмаса, уч 
соат вақти тежалганида ҳам бу рақам 2 
миллион 700 минг соатга, 112 ярим минг 
кунга ёки 308 йилга, яъни 3 асрга тенг 
бўлади. Бу — биргина абитуриентлар 
мисолидаги гап. Агар давлат хизматла-
ри, хусусий соҳадаги рақамлаштириш 
туфайли тежалган вақт ва маблағни ҳи-
собласак, одамнинг ақли шошади”.

Бундан ташқари, яна минглаб ёшларимиз 
фандан саноатгача, ишлаб чиқаришдан қиш-
лоқ хўжалигигача, аэрокосмик билимлардан 
замонавий тиббиётгача бўлган турли соҳа-
ларда илғор билимларни эгалламоқда. Яқин-
яқинда ҳам ишлаб чиқаришга жорий қилин-
ган янги жиҳозларни созлаш учун четдан 
мутахассис олиб келинарди. Бугун бу ишни 
ёшларимиз бемалол уддалаяпти.

Истеъдодли ёшларни қўллаб-қувватлаш 
учун “Мирзо Улуғбек” ва “Эл-юрт умиди” 
жамғармалари юзлаб ёшларни жуда катта 
маблағ эвазига хорижнинг илғор универси-
тетларига ўқишга юбормоқда. Олий таълим 
муассасалари дунёнинг етакчи универси-
тетлари билан амалий алоқаларни, талаба 
алмашинуви ва мутахассис таълимини йўл-
га қўйган. Жараён давом этмоқда, истеъдод 
деган бўлиқ тупроққа билим уруғлари қа-
далмоқда. Мамлакат бўйлаб давом этаётган 
бу улуғ жараённи катта пўртананинг бир-
ламчи тўлқини, десак бўлади. Шу билан 
бирга, ҳеч қанча вақт ўтмай, эгалланган 
билимлар ўрта даражага айланади ва яна-
да илғор билимларга эҳтиёж юзага келади. 
Чунки янгиланиш ва ривожланиш жараёни 
буни яққол намоён қилиб турибди. Шу ту-
файли умумий сафарбарликдан ташқари, 
ҳар бир кишининг жонбозлиги ва фидо-
йилиги, жавҳарида яширинган истеъдодни 
рўёбга чиқариш кун тартибидаги масала.

БИР КИШИ — 
ҲАММА УЧУН

Академикларимиздан бири бундай дейди: 
“Агар қадимги даврларда бугунгидек патент 
тизими бўлганида эди, биргина Муҳаммад 
Хоразмий “ноль” рақамини истеъмолга ки-
ритгани учун бутун олам асрлар давомида 
юртимизга бож тўларди. Бунга Абу Али ибн 
Сино, Абу Райҳон Беруний, Ғиёсиддин Ко-
ший, Аҳмад Фарғоний, Маҳмуд Замахшарий, 
Имом Бухорий ва бошқа мутафаккирларнинг 
оламшумул кашфиётларини ҳам қўшинг: бу-
тун олам хирожига тенг бўлмайдими?”

— Ие, унда маза қилиб ишламай ётавер-
сак ҳам бўлар экан-да? — дейди дунёдан бе-
хабар кимдир.

“Ишламай ётавериш”нинг иложи йўқ: 
олам янгиланмоқда. Академикнинг юқори-
даги сўзлари янгиликнинг нақадар муҳим 
эканини, даврлар ўтиши билан қиймати ор-
тиб боришини кўрсатадиган ёрқин далил. 
Ваҳоланки, номлари тилга олинган даҳолар 
яшаган даврда замона жуда мураккаб бўлган.

Унда илм-фан қандай ривож топган экан? 
Агар Муҳаммад Хоразмий Байт ул-ҳикма 

мутасаддиларининг эътиборига тушмагани-
да, Абу Райҳон Беруний, Абу Али ибн Сино, 
Хаммор, Масиҳий каби олимларни Маъмун 
хонадони қўллаб-қувватламаганида у каш-
фиётлар юзага чиқармиди?

Ҳозир давр аввалгиларига нисбатан минг-
лаб карра мураккаб. Айни шундай паллада 
илмга ҳомийлик қилишдек ҳаётбахш масъ-
улиятни давлатимиз ўз зиммасига олди. Шу 

Буюк ´збек й´ли

маънода, бутун Ўзбекистон улкан академияга 
айланди, десак муболаға бўлмайди.

Биринчи ва Иккинчи Ренессанс замона-
сида давлат бир неча олимни қўллаб-қув-
ватлаган бўлса, бугун мамлакат раҳбари 
барчага хитоб қилмоқда: “Сизлар энг тўғ-
ри йўлни — билим йўлини танлагансиз-
лар. Ҳеч қачон ўқишдан, изланишдан 
тўхтаманглар. Вақт тез ўтади, эртага 
ҳаётда муносиб ўрин топишингиз, замон-
га мос мутахассислар бўлиб етишишин-
гиз учун бугун ўқишингиз керак. Мен 
ишонаман, сизлар мутлақо янги авлод 
ёшлари бўлиб улғаясизлар, ота-онангиз, 
эл-юртингиз орзусини рўёбга чиқара-

сизлар. Чунки сизларда билим бўлади. 
Билим эса, кўп бор айтганимдек, ўтда 
ёнмайди, сувда чўкмайди. Яккаю ягона 
нажотимиз — илм!”.

Демак, гап билимнинг аҳамиятини анг-
лаб етиш ва унга интилиш ҳақида бормоқ-
да. Билишга кучли иштиёқ туфайли не-не 
мутафаккирлар ҳаёт қийинчиликларига 
қарамай, юксак чўққилар сари сабот ва ма-
тонат билан олға интилган. Қалби билиш ва 
изланишдан ором оладиган, бу ишни ҳаёти-
нинг мазмуни деб биладиган олимларимиз 
бугун ҳам анча.

— Тўғри, билим яхши, аммо орзу-ҳа-
вас ҳам бор-да. Қанча қийинчиликлардан 
ўтиб, қачон мақсадига эришади-ю, қачон 
кўчат ҳосил беради? — дейди яна кимдир.

Орзу-ҳавас ўз йўлига, аммо султон Масъ-
уд Ғазнавий Абу Райҳон Берунийга бир фил 
кўтара оладиган оғирликда кумуш инъом 
қилганида олим уни хазинага қайтаришни 
илтимос қилади. Унинг замондоши бўлмиш 
бошқа бир олимнинг таъкидлашича, Беру-
ний “бир йилда икки марта — Наврўз ва 
Меҳржон байрамларида ҳужрасидан чиқар 
эди, холос. Керакли озуқа ва либосни ғамлаб 
олгач, яна ўзининг севган машғулоти билан 
шуғулланарди”. Абу Али ибн Сино Бухоро 
ва Хоразмдан кетганидан сўнг ҳам машаққат 

ва қийинчиликлар гирдобида китоб ёзишда 
давом этади. Султон Улуғбек тахт учун ку-
рашлар, ихтилофлар фикру зикрини банд 
қилишига қарамай, фазо ва юлдузлар олами-
ни тадқиқ қилишдан ором топади.

Аллома боболаримиз турмуш ташвишла-
рини эмас, аксинча, тасаввур кенгликларида 
жилва қилган ноёб бир топилма сирини очиш 
учун билим етишмаслигини қийинчилик деб 
билган.

Бугунимизнинг ёниқ чорловлари замири-
да эса иштиёқ, матонат, бардош билан юк-
сак манзилларга эришишнинг шон-шарафли 
йўли ҳақида сўз бормоқда.

Бу шунчалар юксак марраки, ундан бар-
ча баҳра олади, ҳаёт тарзи тубдан, бахт-сао-
дат сари ўзгаради. Шу боис, бутун мамла-
кат ёшларига билим олинг, ўрганинг, деб 
хитоб қилинмоқда. Бир маҳаллар бола Ибн 
Синонинг отаси машҳур аллома Нотилий-
ни ўғлимга таълим беринг деган илтимос 
билан Самарқанддан Бухорога олиб келган 
эди. Бугун таълим даргоҳларимизда етук 
олимларимиз билан бир қаторда жаҳоннинг 
кўзга кўринган кашфиётчилари, Нобель 
мукофоти лауреатлари маъруза ўқимоқда.

Шу билан бирга, айрим мамлакатларда 
ўзибўларчилик, манфаатпарастлик асоси-
га қурилган жамият тартиби туфайли ота-
оналар фарзандига, устозлар шогирдига 
гапини ўтказолмай ҳалак. Шу сабабли 
энг илғор ўлкаларда ҳам ёшларни қамраб 
олиш ва салоҳиятини улкан мақсадларга 

йўналтириш катта муаммолардан бири бў-
либ қолмоқда.

Шукрки, ёшларимиз ундай эмас.

БИЗНИНГ ЁШЛАР
Гоҳида айрим танқидий фикрлар айтилса 

ҳам ёшларимизнинг фазилати кўп ва бунга 
шукр қилса арзийди. Замон қанчалар тур-
ланмасин, навқирон авлод ўзбекона анъана-
ларимизни бор бўйи билан давом эттириб 
келмоқда. Бу, айниқса, таълим даргоҳла-
рида, ҳарбий қисмларимизда, ички ишлар, 
хавфсизлик, ҳуқуқни ҳимоя қилиш тизим-
ларимизда яққол кўзга ташланади. Ёшлар 
маънавияти ҳақида сўз борса, ҳавас қилишга 
арзийдиган жиҳатлар бисёр. Бу турли соҳа-
лардаги тизимли маънавий жараёнларнинг 
натижаси, албатта.

Халқимизни асрлар давомида миллий 
урф-одат ва анъаналаримиз, тилимиз бир-
лаштирган ва мангулигини таъминлаган 
бўлса, энди бундай жипсликка давлатимиз 
ҳам жон куйдирмоқда. Ғарб дунёси ўзибў-
ларчилик дардига мубтало ва ундан қандай 
қутулишни билолмай боши қотар экан, биз-
да ёшларни олдинга етакловчи қудратли ғоя 
азалдан бор ва у муттасил ривожланиб кел-

моқда. Буни давлатимиз раҳбарининг “Ўзбе-
кистон Республикаси давлат мустақиллиги-
нинг ўттиз уч йиллик байрамига тайёргарлик 
кўриш ва уни ўтказиш тўғрисида”ги қарори-
да келтириб ўтилган “Бир бўлсак — ягона 
халқмиз, бирлашсак — Ватанмиз!” шиори 
ҳам тасдиқлаб турибди.

БАРАКА
Барчамиз юртимизни баракали деб била-

миз. Ҳақиқатан, шундай. Барака манбаи — 
аждодларимиз ва улуғларимизни, муқаддас 
қадамжоларимизни иззатлашимизда, тари-
химизни билишимиз ва эъзозлашимизда, эл-
юртнинг эзгу дуоси ва ёруғ ниятларида.

Шу билан бирга, бу сўз олам ҳавас қилса 
арзигулик гўзал, бетакрор юртимиз тупроқ-
ларигагина эмас, халқимизга ҳам алоқадор. 
Юртимизда етишиб келаётган ёшларимиз 
ҳам бараканинг айни ўзидир.

Бежиз “Авлодинг баракали бўлсин, нас-
лингга барака ёғилсин”, дейилмайди. 

“Бугунги кунда мактаб, коллеж, тех-
никум ва олийгоҳларда билим олаётган, 
ўз шахсий ишини очиб, тадбиркорлик 
билан шуғулланаётган, Қуролли Кучла-
римиз сафларида йигитлик бурчини ша-
раф билан адо этаётган, ишлаб чиқариш, 
қурилиш, илм-фан, таълим, тиббиёт, ма-
даният, адабиёт ва санъат, спорт соҳала-
рига, замонавий IT-технологиялари йўна-
лишларига дадил кириб бораётган, катта 
орзу-умидлар билан яшаётган 18 мил-
лиондан зиёд ўғил-қизларимиз — бизнинг 
бебаҳо бойлигимиз, олтин захирамиздир”, 
дейилганида айни шу барака ҳам назарда 
тутилган бўлса ва Худо берган бундай азиз 
неъматни асраб-авайлаш, камол топтириш 
назарда тутилган бўлса, ажаб эмас.

Давлатимиз раҳбарининг ушбу сўзларида 
эса янги Ўзбекистонни ва Учинчи Ренессанс 
пойдеворини биргаликда яратишга чорлов 
бор:

“Ишончим комил, жонажон Ватани-
мизга меҳр ва садоқат билан яшаётган, 
илм-фан ва касб-ҳунарларни пухта эгал-
лаб, ҳозирги мураккаб замондаги кескин 

рақобатга тайёр бўлиб вояга етаётган ёш-
ларимиз ҳар қандай баланд маррани эгал-
лашга қодир... Янги Ўзбекистонни албатта 
сизлар билан, бутун мамлакатимиз ёшла-
ри билан бирга барпо этамиз!”.

УЧИНЧИ РЕНЕССАНС
Ўзбекистондаги жуда кенг кўламли ва 

туб янгиланишларга умумий қилиб “миллий 
юксалиш”, янгиланишларнинг пировард мақ-
сади ва натижасига “Янги Ўзбекистон”, та-
факкурдаги юксалишнинг ҳосилаларига эса 
“Учинчи Ренессанс” деб ном берилди.

Давлатимиз раҳбари айтган Учинчи Ре-
нессанс қандай содир бўлар экан? Бу борада 
ҳар ким ўз дунёқараши, тасаввуридан келиб 
чиқиб баҳслашади:

— Фанда жуда катта сакраш юз беради. 
Аср муаммоларини ҳал қилиб берадиган 
кашфиётлар яратилади.

— Мўъжизалар оддий бўлади, дейишади-
ку. Ким билсин, кутилмаганда ҳеч кимнинг 
хаёлига келмаган энергия манбаи олиш йўли 
топилар?

— Халқ орасидан нодир мутафаккирлар 
етишиб чиқади. Улар янги кашфиётларга 
йўл очади. Улар кашфиёт эгасига ҳам, унинг 
юртига ҳам мисли кўрилмаган фойда келти-
ради...

— Йўқ-йўқ, бу жараённинг кўлами сиз 
айтгандан кўра анча кенг. Дунёдаги ўзга-
ришларни мушоҳада қилинг. Ахир оламнинг 
тафаккур ва иқтисодиёт векторлари Шарқ 
томон силжимоқда. Тез орада юртимиз замо-
навий Буюк ипак йўли чорраҳасидаги техно-
логия, билим ва маҳсулотларнинг ўта муҳим 
хабига, яъни ўтказгичига айланади. Ғоялар, 
фикрлар, кашфиётлар, ресурслар, маблағлар 
дарёсининг марказий порти бўлади. Давлати-
миз раҳбари ташаббуси билан барпо этилаёт-
ган халқаро ва трансконтинентал лойиҳалар-
га назар солинг! Бу жараён таҳлилчиларимиз 
томонидан батафсил ўрганилиб, ипидан иг-

насигача таҳлил қилинган, давлат ва жамият 
ислоҳотлари, қонунчиликдаги, меъёрий ҳуж-
жатлардаги ўзгаришлар ана шу катта ва улуғ 
мақсадларга эришиш учун созланмоқда. “Ўз-

бекистон — 2030”  стратегиясида бу жиҳатлар 
тўла қамраб олинган, энди кишиларнинг та-
факкури ва муносабатлари шу қутлуғ юкса-
лишга тайёр бўлиши кераклиги ҳақида бонг 
урилмоқда.

Ҳақиқатан, Учинчи Ренессанс ўтмишдаги 
каби бир қанча олимларнинг кашфиётидан 
иборат бўлмайди. Янги Ўзбекистоннинг ўзи 
Учинчи Ренессанс пойдеворига айланади. 
Ўлкамизда янги дунё брендлари яратилади, 
жамиятнинг замонага мос тартиби, қонун-
қоидалари ишлаб чиқилади. Истеъмолчилик 
эмас, яратувчилик руҳи устувор бўлади. Хал-
қона қилиб айтганда, қаровсиз қолиб кетган, 
бегона ўт босган тупроқ соғломлаштирилади, 
унга тоза, зилол билим сув бўлиб қуйилади. 
Шубҳа йўқки, буюк юксалиш, албатта, содир 
бўлади.

Улуғ шоиримиз Абдулла Орипов бир вақт-
лар шундай кунларни орзу қилиб, “Лабда та-
бассуму кўзда ёш билан, Сенга талпинаман, 
буюк набирам”, деб ёзган эди. Атоқли шоир 
мурожаат қилган набиралар бугун жамият-
нинг фаол қатлами бўлиб шаклланди. Ке-
лажак авлодлар айни шу буюк юксалишлар 
пойдеворини яратиб берган, кечани кеча, 
кундузни кундуз демай заҳмат чеккан бобо-
ларини, албатта, катта ҳурмат ва иззат билан 
ёдга олади.

Қаранг, ниятлар қанчалар ҳаётий ва ёруғ!

* * *
Хўп, буларнинг барчаси негиз ва замона-

вий фанларга, кўникмаларга алоқадор экан, 
бадиий соҳада нима ўзгаришлар бўлади?

Ҳеч бир мамлакатда маданият ва санъат-
га эътибор юртимиздагидек кенг кўламли, 
давлат ҳимоясида эмас, буни тўла ишонч 
билан айта оламиз. Санъат турлари қатори 
бадиий ижодга ҳам эътибор юксак даража-
да. Яқинда Зоминда бўлиб ўтган халқаро 
мақом санъати фестивалини эслайлик. Ҳар 
сафар меҳмонларимизга Ўзбекистон Ёзув-
чилар уюшмасининг кўркам, барча ҳавас 
қилгулик биносини фахр билан кўрсатгани-
мизда меҳмонлар ҳайратига гувоҳ бўламиз. 
Бу ҳам эзгу анъаналаримизнинг узвий даво-
ми деса бўлади. Ҳар йили адабиёт ва санъат 
соҳасида истеъдодларни излаб топиш ҳамда 
рағбатлантириш борасида юзлаб тадбирлар 
ўтказилаётгани қобилиятли ёшлар учун ке-
ракли барча шароитлар яратилганини исбот 
қилиб турибди.

Улар яратадиган пишиқ бадиий асарлар, 
роман ва достонлар эса халқимиз хазинасидан 
муносиб ўрин олиб, бугунимизнинг кишилари 
ва юксалиш жараёнлари ҳақида келажак ав-
лодларга ҳикоя қилиб берадиган бадиий сол-
нома бўлиб хизмат қилади, албатта.

Чунки дунёни англаб етиш, ўзгаришлар-
ни тўғри талқин қилиш учун янада кўпроқ 
билимга эга, билимларини керакли тарзда 
йўналтирган, қобилиятини ривожлантирган, 
технологик янгилик ва ўзгаришларга очиқ, 
турли тушунча ва маданиятларни ҳурмат 
қиладиган ёшларни камолга етказиш керак. 
Зеро, тенглик, адолат, ҳақ ва ҳуқуқнинг, 
ҳалол меҳнатнинг, фидойилик ва ватанпар-
варликнинг доимий ҳимоячиси бўлиб май-
донга чиққан ёшлар тараққиётимиз калити 
бўлмиш туб ислоҳотларнинг асосий кучи 
сифатида қудрати асрлар бўйи жўш уради-
ган улуғ халқ келажагининг ишончли таян-
чидир.

Бошланиши 1-бетда

ТЕНГЛИК, АДОЛАТ,  
ҲАҚ ВА ҲУҚУҚНИНГ, ҲАЛОЛ 

ҲИМОЯЧИСИ БЎЛИБ МАЙДОНГА 

ЧИҚҚАН ЁШЛАР ТАРАҚҚИЁТИМИЗ 

Сув муқобили йўқ ресурс. Шу боис, ҳаёт манбаига қиёсланади. Йилдан йилга сув тақчиллиги 
ошиб бораётган минтақамизда сувни тежаш, бу борада тежамкор технологияларни жорий қилиш 

барча сув истеъмолчиларининг асосий вазифасига айланиши зарур.

Маҳалла “Обод хонадон — обод 
кўча — обод маҳалла” мезонлари асо-
сида ривожлантириладиган ҳудудлар 
қаторига киритилиб, кенг кўламли бун-
ёдкорлик, ободонлаштириш, янги иш 
ўринлари яратиш, эҳтиёжмандларни қўл-
лаб-қувватлаш, аҳолининг юрт тараққиё-
тига дахлдорлик ҳиссини ошириш йўли-
да истиқболли лойиҳалар бажарилди.

— Маҳалламиз Марғилоннинг ши-
молий дарвозаси, шаҳарнинг энг гавжум 
жойи, — дейди МФЙ раиси Нодирбек 
Саккизбоев. — Аммо ҳудудимиздаги 
ободлик, кўчаларимиз, хонадонларимиз 
бир қисмининг қиёфаси бугунги ривож-
ланиш даражасига мос эмасди. Ҳатто 
одамлар ёрдам сўраб келадиган маҳал-
ла фуқаролар йиғини биноси ҳам ночор 
аҳволдалигидан хижолат тортардик. 
Энди ҳаммаси бошқача. Давлат-хусусий 
шериклиги асосида янги бино қурилиб, 
керакли шарт-шароит яратилгани барча-
мизни хурсанд қилди.

Ҳар бир хонадон, кўчаларни ободон-
лаштириш, маҳалла аҳлини рози қилиш 
мақсади кўзланган дастур ижроси учун 
3 миллиард 795 миллион сўм ажратил-
ди. Бундан ташқари, корхона ва таш-
килотлар, ҳомийлар кўмагида савобли 
ва хайрли ишлар қилинди. Маҳалла 
мутасаддилари, фаоллари, энг аввало, 
ҳудуддаги 520 та хонадонни хатловдан 
ўтказиб, қайси бири нимага қодиру қай 
бири ёрдамга муҳтожлиги бўйича тои-
фага ажратиб олди. Сўнг улар шаҳар-
даги 35 та корхона ва ташкилотга би-
риктирилди. Ҳомийлар ёрдамида 363,1 
миллион сўм ҳисобига 177 хонадоннинг 
ички ва ташқи фасади таъмирланиб, хо-
надонлар ва кўчаларга замонавий қиёфа 
бахш этилди. Мустақиллик кўчасидаги 
ёрдамга муҳтож икки оила яшайдиган 
уйлар тўлиқ таъмирланди. Эҳтиёжманд 
оилаларга тегишли хонадонларга ошхо-
на, тандирхона, ҳаммом қуриб берилди. 
Бу ишлар учун давлат бюджетидан 750 
миллион сўм сарфланди.

— Бахтсиз ҳодиса туфайли уйимиз-
да ёнғин чиқиб, оиламиз қийин аҳволда 
қолганди, — дейди Мустақиллик кўча-
сида яшовчи Розияхон Маткаримова. — 
Маҳалламизни обод қилиш жараёнида 
ажратилган маблағ эвазига уйларимиз 
қайта тиклаб берилди. Катта йўл бўйи-
даги хонадонимизнинг бир қисмида хиз-
мат кўрсатиш шохобчаси очиб берилга-
ни оиламиз бюджетига барака киришига 
хизмат қиляпти.

— Ҳудудлар ривожланиши, асосан, 
тадбиркорлик ҳаракатига боғлиқ, — дей-
ди маҳалладаги ҳоким ёрдамчиси Ойбек 
Раҳмонов. — Айни кунда 95 та тадбир-
корлик субъекти фаолият кўрсатяпти. 
Ҳусанбой Аҳмаджонов раҳбарлигидаги 
“Евроосиё мебель” МЧЖ 56 хил кўри-
нишдаги замонавий мебеллар ишлаб чи-

Вилоятнинг экспорт салоҳияти ҳам йилдан 
йилга ортиб бормоқда. Жорий йилнинг ўтган 
даврида 5 та хорижий давлатга 360 миллион 
долларга тенг маҳсулот экспорт қилинди. 

Термиз халқаро савдо марказининг умумий 
майдони 260 минг квадрат метрни ташкил эта-
ди. Мазкур ҳудуд Ўзбекистон ва Афғонистон 
ўртасидаги иқтисодий алоқаларни кенгайтир-
моқда. Бу мажмуада 3 мингдан ортиқ савдо 
нуқтасидан иборат 4 та савдо комплекси, ҳар 
бири 300 ўринли меҳмонхона ва хостел, қувва-
ти 500 минг тоннага тенг бўлган халқаро логис-
тика маркази, 300 кишилик ресторан, тиббий 
диагностика ва соғломлаштириш маркази, иш-
лаб чиқариш ва омборхона бинолари мавжуд.

Келгусида йиллик хизмат кўрсатиш ҳажми 
10 миллион долларни ташкил этадиган маж-
муанинг имкониятлари анчагина кенг. У тўлиқ 
ишга туширилгандан сўнг 5 мингдан зиёд янги 
иш ўрни яратилади. Йиллик савдо айланмаси 
500 миллион долларга етказилиши белгиланган. 
Келгусида бу ердан йилига 120 миллион доллар-
га тенг маҳсулот экспортга чиқарилади. 

Ўзбекистон, Тожикистон ва Афғонистон ўр-
тасидаги иқтисодий алоқаларни бирлаштирувчи 
нуқталардан бири Термиз туманидаги “Термиз 
карго центр” логистика маркази саналади. Маз-
кур объектнинг умумий қиймати 16 миллиард 
сўм бўлиб, ҳудуди 48 гектардан иборат.

Юк ташиш маркази икки мамлакат ўртаси-
да экспорт-импорт ва транзит юклар оқимини 
кенгайтиришга, товарларни Европа ва Осиё 

— Ўрганиш давомида сув тежовчи техноло-
гияларни ўрнатаётган ташкилотлар вакилларига 
ҳам тавсиялар берилмоқда, — дейди Ўзбекистон 
Республикаси Сув хўжалиги вазирлиги масъул 
ходими Нуркомил Худойбердиев. — Жумладан, 
далаларни ўрганишлардан келиб чиқиб, ҳовуз-
лар сув сиғими ва марказий қувурлар ўлчами 
қандай бўлиши кераклиги стандартлар бўйича 
инобатга олинмоқда.

Тахтакўпир туманидаги аҳоли томорқалари-
ни сув билан таъминлаш мақсадида кўча бўйи-
даги ариқларга бетон лотоклар ўрнатилмоқда. 
Автомобиль йўлларини реконструкция қилиш 
вақтида йўл кенгайтирилиши ҳисобига аҳоли то-
морқаларига сув етказиб турган ариқлар кўми-

либ кетган эди. Мазкур муаммони бартараф қи-
лиш юзасидан ҳам вазифалар белгиланди. Унга 
кўра, “Даўир”, “Айдин жол”, “Ғарезсизлик” 
маҳалла фуқаролар йиғинлари ҳамда “Тахтакў-
пир” шаҳар фуқаролар йиғини ҳудудидаги аҳоли 
томорқаларини сув билан таъминлаш учун 10 
километр бетон лоток ҳамда 16 та электронасос 
ва 2 та трансформатор ўрнатиш ишлари белги-
ланди.

— Тахтакўпир тумани марказидаги Дўстлик 
гузари кўчасининг ҳар тарафига 5 километрдан 
жами 10 километр темир-бетон лоток ўрнатиш 
белгиланган. Ҳозир пудратчи ташкилот — 

Обод маµалла

Ислоµотлар самараси

Марғилон шаҳридаги “Баҳрин” маҳалла фуқаролар йиғини бошқа ҳудудларга 
қиёсланганда бирмунча қолоқ эди. Аёллари кўчага чиқавермас, ижтимоий ҳаётга аралашмасди. 
Бугунга келиб, одамларнинг дунёқараши, ҳаёт тарзи ўзгарди. 3,5 мингдан зиёд киши яшаётган 

маҳалладаги ишга яроқли хотин-қизларнинг тўрт нафаригина ишсиз. Жорий йилнинг шу 
кунигача ҳудудда бирорта жиноят ва ажралиш қайд этилмади. Бу аҳоли турмуш даражасини 
кўтариш, одамларнинг ҳаётдан рози бўлиб яшаши учун зарур шарт-шароит яратиш йўлидаги 

амалий саъй-ҳаракатлар самарасидир.

қаради. Корхонанинг кичик бўлимида 20 
нафар маҳалладошимиз иш билан банд 
қилинган. Тадбиркорнинг фаолиятини 
кенгайтириш учун шаҳримиздаги кичик 
саноат зонасидан 50 сотих майдон ажра-
тилишида амалий кўмак бердик.

Дастур ижроси доирасида маҳаллада-
ги 13 тадбиркорга 166 миллион сўм, яна 
5 тадбиркорнинг ҳар бирига бизнесини 
ривожлантириш учун 100 миллион сўм-
дан имтиёзли кредитлар ажратилди.

Эл дастурхонини турфа ширинликлар 
билан безаётган Зулхумор Абдуғаффоро-
ванинг оилавий корхонасида бўлиб, иш-
лаб чиқариш жараёни билан танишдик.

— Шу кунга қадар тор, ишлаб чи-
қариш воситалари маънан эскирган 
шароитда меҳнат қилганмиз, — дейди 

тадбиркор аёл. — Оилавий бизнесимни 
ривожлантириш, кенг хонани мослашти-
риб, кўчиб ўтиш, 25 килоли миксер, ик-
кита катта печ ва бошқа зарур жиҳозлар 
сотиб олишим учун менга дастур доира-
сида имтиёзли кредит берилди. Ҳозир 
маҳалламизнинг 12 қизи билан ҳамжи-
ҳатликда 20 турдаги ширинлик тайёр-
лаяпмиз. Бу ҳунарни ўрганиш истаги-
даги хотин-қизлар кўп. Шу боис, ҳунар 
ўргангани қўшни туман ва маҳаллалар-
дан ҳам қизлар келяпти. Маҳсулотлари-
миз харидоргир. Ишчиларимиз фаолия-
тидан, топаётган даромадидан мамнун.

— Бу ерда ҳунар ўрганиш билан бирга 
хонадонимизга нафимиз тегяпти. Оила-
вий ҳаётга ҳам тайёрланяпмиз. Уй-рўзғор 
тутуми, исрофнинг олдини олиш, оила-
вий хўжалик ишини меъёрида юритиш, 
муомала маданиятини ўрганяпмиз, — 
дейди Зилолахон Муродиллаева.

Ободлик мезони талабларини бажа-
ришда маҳалла аҳлини “аёл фақат бола 

боқиш, уй юмушлари учун яралган” 
деган тушунчадан халос этишга ҳам 
 эътибор қаратилди. Хотин-қизлар фао-
ли Зулфияхон Рустамова бошлиқ оқила 
ва тарғиботчи аёллар ўтказган суҳбат-
лар самара берди. Бугунга келиб, маҳал-
ладаги аксарият аёл-қиз ҳунармандлик 
йўналишида касаначилик билан шуғул-
ланяпти. Жумладан, 83 нафари хона-
донида ўзини ўзи банд қилиб, даромад 
топяпти, 26 нафари субсидия асосида 
тикув машинаси билан таъминланди. 
Нигорахон Муллажонова, Дурдонахон 
Усмонова, Маликахон Шокирова син-
гари замонавий тикув машинаси билан 
таъминланган аёллар чеварлик қилиб, 
хонадонига барака киритаётганидан 
мамнун.

Маҳаллада тадбиркорликни ривож-
лантириш, аҳоли турмуш даражасини 
кўтаришда инфратузилманинг аҳа-
мияти катта. Бу ерда дастур доирасида 
битта қудуқ ковланди, 1100 метр ма-
софага ичимлик сув қувури ётқизиш 
ишлари давом этмоқда. Битта янги 
трансформатор ўрнатилиб, иккитаси 
таъмирланди. Электр таъминотида-
ги муаммоларни бартараф этиш учун  
143 та янги таянчга 3500 метр кабель, 
7,2 километр ҳажмда оптик толали 
алоқа тармоғи тортилди.

Ўқувчилар жисмоний чиниқиши 
учун 27-мактаб стадиони атрофига 300 
метр югуриш йўлакчаси, воркаут, тир 
барпо қилингани ҳам айни муддао бўл-
ди. Маҳалла ободлигида кўзга яққол 
ташланадиган омиллардан бири йўллар 
равонлигидир. Дастур асосида Муста-
қиллик кўчасининг маҳалла ҳудудидан 
ўтган қисми реконструкция қилинди, 
Форобий ва Диёр кўчаларидаги 800 метр 
ички йўл таъмирланди. Жараёнда “Хўжа 
порсо” қабристонининг 454 метр ҳажм-
даги девори ташаббусли бюджет ҳамда 
ҳомийлар ёрдамида пишиқ ғишт билан 
ўралиб, дарвоза ўрнатилди.

Муаммолар ҳам йўқ эмас. Масалан, 
дастурда белгиланган айрим ишлар ҳа-
мон ниҳоясига етказилмаган. Эътирози-
мизга мутасаддилар республика ва ви-
лоят бюджетидан ажратилган маблағнинг 
1,5 миллиард сўми ҳалигача берилмага-
нини сабаб қилиб кўрсатди. Маблағ ажра-
тилса, тўхтаб қолган ишлар, албатта, охи-
рига етказилиши таъкидланди. Хайрли 
ишни пайсалга солиб бўлмас, дейишади. 
Баҳринликлар бу эзгу ҳаракат тўла-тўкис 
поёнига етишидан умидвор.

Умидахон 
ХУДОЙБЕРГАНОВА,

журналист

³ам

“Нақл махсус қурувчи” масъулияти чекланган 
жамияти томонидан қурилиш-монтаж ишлари 
бажарилмоқда, — дейди “Қорақалпоғистон-
сувқурилишинвест” давлат муассасаси етакчи 
мутахассиси Азат Қутлимуратов. — Қурилиш 
ишлари якунига етказилгач, ҳудудлардаги 
жами 3 мингдан ортиқ хонадоннинг 451 гектар 
томорқаси ва туман марказидаги 24,6 гектар 
кўкаламзорлаштириладиган ер сув билан таъ-
минланади.

Сув муқобили йўқ ресурс. Шу боис, ҳаёт 
манбаига қиёсланади. Йилдан йилга сув тақ-
чиллиги ошиб бораётган минтақамизда сувни 

тежаш, бу борада тежамкор технологияларни 
жорий қилиш барча сув истеъмолчиларининг 
асосий вазифасига айланиши зарур. Бугун сув 
тежаш ускуналарини оммавий тарғиб қилиш ва 
янги ғояларни қўллаб-қувватлаш борасида жуда 
кўп ишлар амалга оширилмоқда.

Тўрткўл туманидаги Тозабоғёп маҳалласи 
ҳудудидаги “Қўшназар пахтакор” фермер хўжа-
лиги даласида фермер хўжаликлари раҳбарлари, 
сув тежовчи технологиялар ўрнатувчи ташки-
лотлар вакиллари, шу йўналишда илмий изла-
ниш қилаётган олимлар иштирокида кўргазмали 
амалий семинар ўтказилди.

Президентимизнинг 2023 йил 1 апрелдаги 
“Сув ресурсларидан фойдаланиш самарадор-
лигини ошириш бўйича кечиктириб бўлмай-
диган чора-тадбирлар тўғрисида”ги қарори 
асосида мамлакатимизда сув ресурсларидан 
самарали фойдаланишни таъминлаш, қиш-
лоқ хўжалиги экинларини етиштиришда сув-
ни тежайдиган технологияларни кенг жорий 
этиш ҳамда уларни давлат томонидан қўллаб-
қувватлаш борасида тизимли ишлар қилин-
моқда.

Жумладан, биргина Тўрткўл туманида 63 та 
фермер хўжалигининг 2061 гектар майдонида 
томчилатиб, 29 та фермер хўжалигининг 320 
гектар майдонида ёмғирлатиб суғориш техноло-
гиялари жорий қилинди.

— Шу йил 18 апрель куни Хитой технология-
си асосида плёнка остига пахта экилди. Пахта да-
лаларига бир марта бўлса ҳам техника кирмади. 
Қўл меҳнатидан ҳам фойдаланилмади, — дейди 
“Қўшназар пахтакор” фермер хўжалиги раҳбари 
Махсуд Исмаилов. — Олдин 1 тонна ўғит сепи-
ладиган ерга 400 кило ўғит берилди. Бунинг аф-
залликлари жуда кўп экан. Харажатимиз 50 фоиз 
қисқарди. Илгари гектарига 60-65 кило чигит эк-
кан бўлсак, бу технология асосида 1 гектар жойга 
15 кило уруғ қадалди.

Қишлоқ хўжалигида сувни тежаш бўйича 
белгиланган вазифалар бажарилишини таъмин-
лаш мақсадида Тўрткўл туманида 429 гектар 
ерга ёмғирлатиб суғориш технологияси қўлла-
нилди. 

Мамлакатимизда ер ва сув ресурслари-
дан самарали фойдаланиш, уларни бошқариш 
тизимини такомиллаштириш, сув хўжалиги 
объектларини модернизация қилиш ва ривож-
лантириш бўйича изчил ислоҳотлар амалга 
оширилмоқда. Ҳосилдорликнинг йилдан йилга 
ортаётгани эса ислоҳотларнинг амалдаги сама-
раси, дейиш мумкин. 

Минажатдин ҚУТЛИМУРАТОВ,
“Янги Ўзбекистон” мухбири

Маълумотларга кўра, Сурхондарё 
вилоятида 2024 йилнинг ўтган даврида 
358 миллион 400 минг долларга тенг 
инвестиция ўзлаштирилди. Йил 
якунига қадар вилоятга 788 миллион 
доллар миқдорида хорижий сармоя 
киритилиши режалаштирилган. 
Бундан атиги бир неча йил муқаддам 
мамлакатнинг энг жанубидаги 
қўшни давлатларга чегарадош, 
бироқ чегаралари ёпиқ бўлган воҳага 
инвестиция киришини тасаввур қилиб 
бўлмасди.  

бозорларига чиқариш имкониятларини оши-
ришга хизмат қилади. Кейинги йилларда мар-
каз ҳудудида эркин савдо зонасини ҳам таш-
кил этиш борасида кўрсатмалар берилганди. 
Бу зонага муайян йўналишлар бўйича виза-
сиз кириш, экспорт-импорт ва транзит юклар 
учун божхона, карантин ва бошқа хизматларни 
“ягона дарча” тамойили асосида амалга оши-
риш мумкин.

Маълумотларга кўра, мамлакатимизда 
афғонистонлик тадбиркорлар сармояси иш-
тирокида жами олти юзга яқин корхона фао-
лият кўрсатмоқда, шундан 121 таси қўшма 
корхона ва 451 таси хорижий корхонадир. 
 Афғонистоннинг энг нуфузли корхоналари 
Сурхондарё вилоятида бўлиб, 200 дан ортиқ-
ни ташкил қилади.

— Сурхондарёда Термиз халқаро савдо мар-
кази очилишидан мақсад Ўзбекистон ва Афғо-
нистон ўртасида товар-хизматларнинг эркин 
алмашинувини таъминлаш, бунинг учун қулай 
шарт-шароитлар яратишдан иборат, — дейди 
Олтинсой тумани ҳокими ўринбосари Азиз Ра-
ҳимов. — Гарчи туманимиз қўшни давлатларга 
чегарадош бўлмаса-да, уларнинг сармоядорлари 
иштирокидаги корхоналар сафи ошиб бормоқда. 

Биргина Олтинсой туманида 2023 йилда тас-
диқланган инвестиция дастурлари доирасида хо-
рижликлар билан ҳамкорликда умумий қиймати 
28 миллион 500 минг долларлик жами 62 лойиҳа 
ишга туширилди. Натижада 449 та доимий иш 
ўрни яратилди. 

Жорий йил давомида ҳудудий инвестиция 
дастури доирасида умумий қиймати 790 мил-
лиард 900 миллион сўм бўлган 21 лойиҳани 
амалга ошириш ҳисобига 456 та иш ўрни яра-
тиш ҳам белгиланган. Ушбу маблағнинг 423 
миллиард 500 миллион сўми тадбиркорларнинг 
ўз маблағи ва 17 миллиард сўми банк кредити 
ҳамда 5 миллион доллари хорижий кредит, шу-
нингдек, 22 миллион 500 минг доллари эса тенг 
тўғридан тўғри хорижий инвестициядир. Ян-
варь-июнь ойи ҳолатига дастур доирасида уму-
мий қиймати 23 миллиард 800 миллион сўмлик 
12 лойиҳа ишга туширилди.  

Бугунги кунда Олтинсойда паррандачиликнинг 
беданачилик ва туяқушчилик тармоқлари ҳам ри-
вожланиб бормоқда. Жумладан, Бибизайнаб ма-
ҳалласида лойиҳа қиймати 15 миллиард сўм, шун-
дан 12 миллиард сўми тижорат банки кредити ва 3 
миллиард сўми тадбиркорнинг ўз маблағи бўлган 
янги паррандачилик корхонаси фаолият бошлади.

Қуввати 30 минг бош товуққа мўлжалланган 
корхона тўлиқ қувватда ишлай бошласа, 350 минг 
долларга тенг йиллик маҳсулот олинади.  

Жорий йилда туманда яна қатор инвестиция-
вий истиқболли қишлоқ хўжалиги лойиҳалари-
ни татбиқ этиш белгиланган. Бу ҳам мамлакатда 
тадбиркорлик қиламан деган кишилар учун яра-
тилган шароитларнинг ёрқин ифодаси.  

Сарвар ТЎРАЕВ, 
“Янги Ўзбекистон” мухбири

²удудлар ҳаёти ТЎРТКЎЛ ТУМАНИДА 63 ТА ФЕРМЕР 
ХЎЖАЛИГИНИНГ 2061 ГЕКТАР МАЙДОНИДА 
ТОМЧИЛАТИБ, 29 ТА ФЕРМЕР ХЎЖАЛИГИНИНГ 
320 ГЕКТАР МАЙДОНИДА ЁМҒИРЛАТИБ 
СУҒОРИШ ТЕХНОЛОГИЯЛАРИ ЖОРИЙ 
ҚИЛИНДИ.

Ирригация

ЧªЛДА Ю¯ОРИ ²ОСИЛ
 етиштириш мумкин

ХАЙРЛИ ИШ 
ПАЙСАЛГА СОЛИНМАС

ЧЕГАРАДАН КИРАЁТГАН 
САРМОЯ ЧЕГАРА БИЛМАЙДИ

Бошланиши 1-бетда

2024 йил 1 август, 153-сон

Ёшларга оид давлат сиёсати — амалда

Жорий йил 1 октябрдан бошлаб автобусларда хизмат кўрсатиш бўйича ўтказиладиган 
тендерларда фақатгина ногиронлиги бўлган шахслар учун тўсиқсиз муҳитни 

таъминловчи ускуналар билан жиҳозланган автобуслар иштирок этиши белгиланди.

£адрият

Тунов куни таъмирлаш ишлари сабаб бир 
нечта маҳаллада икки кун газ ўчиб қолди. 
Шунда уларнинг қадри чунонам билиндики... 
Эҳ, новвойлар — ҳар кунимизнинг қаҳра-
монлари, сизнинг дам олишга ҳаққингиз йўқ 
экан. Кўнглингизга келишини ҳам ўйламай, 
танлаб оладиган, сал совиб қолган бўлса, 
қайноғини кутадиганимиз — тандир нонлар 
кўздан ўтиб кетди. Дўкондан буханка нон ҳам 
топа олмай, кўпчилик изиллаб қолди. Батон-
лару булочкалар, ҳатто қотирма нонларнинг 
(сухари) бозори чаққон бўлди. Қўрқиб кетар-
кансан одам, пулинг бўлса-ю, нон бўлмаса... 
Нолиш эса ўринсиз. Кимлардир ҳамон виж-
донсизларча чиқиндига қўшиб юбораётган 
нонларнинг уволи тутаётгандир балки.

Уруш йилларидаги нонсизлик азоби-
ни қўя турайлик, (ундай очликка чидаш 

Мазкур масалалар давлатимиз раҳбари-
нинг жорий йил 21 февралдаги фармони 
билан тасдиқланган “Ўзбекистон — 2030” 
стратегиясини “Ёшлар ва бизнесни қўллаб-
қувватлаш йили”да амалга оширишга оид 
давлат дастурида ҳам ўз аксини топган.

Дастурда ногиронлиги бўлган шахслар-
ни қўллаб-қувватлаш бўйича янги тизим 
шакллантириш, улар учун қулай ва мақбул 
муҳитни яратиш борасида қатор вазифалар 
белгиланди. Хусусан, ногиронлиги бўлган 
шахсларга муносиб иш ўринлари яратиш 
орқали бандлигини таъминлаш, нодавлат 
нотижорат ташкилотларни жалб қилиш учун 
буюртма лойиҳаларини амалга ошириш айни 
йўналишдаги ишлар сирасидандир.

 16 июлдаги қарор билан ижтимоий ҳимоя-
га муҳтож аҳолини аниқлаш тартиби ва улар 
билан ишлаш тизими ўзгаради. Хусусан, но-
гиронликни белгилаш тизимини такомиллаш-
тиришнинг асосий йўналишлари аниқлашти-
рилди. Булар ногиронликни эрта аниқлаш ва 
олдини олишда бирламчи тиббий-санитария 
ёрдами мутахассислари масъулиятини кучай-
тириш, ногиронликни белгилаш жараёнлари 
шаффофлигини ошириш орқали соҳадаги 
бюрократик тўсиқлар ва коррупциявий омил-
ларни бартараф этиш, шахсларнинг кундалик 
ҳаётдаги фаоллиги ва иштирокини баҳолаш 
натижаларини инобатга олган ҳолда ногирон-
ликни белгилаш тизимини жорий этиш, ноги-
ронлиги бўлган шахсларнинг ҳаёт сифатини 
яхшилаш ҳамда ижтимоийлаштириш учун 
уларнинг эҳтиёжларини тўғри ва ўз вақтида 
аниқлаш каби вазифалардир.

Айни шу мақсадда жорий йил 1 сентябрдан 
бошлаб Тошкент шаҳри ҳамда Навоий вилоя-
ти туман ва шаҳарларида босқичма-босқич 
эксперимент тариқасида, 2025 йил 1 сентябрга 
қадар эса республиканинг қолган ҳудудларида 
ногиронликни белгилашнинг янги тартиби жо-
рий этилади. Бунда фуқароларга ногиронлик-
ни белгилаш бўйича Ягона интерактив давлат 
хизматлари портали, “Инсон” ижтимоий хиз-
матлар марказлари ёки ижтимоий ходимлар 
орқали оилавий шифокорларга мурожаат қи-
лиш имконияти яратилади.

 Лутфулла СУВОНОВ,
“Янги Ўзбекистон” мухбири

Тиббий-ижтимоий экспертиза комиссияси 
кўриги учун фуқароларнинг тиббий ҳужжат-
ларини йўллаш оилавий шифокорлар томо-
нидан электрон тарзда амалга оширилади. 
Врачлик-маслаҳат комиссиялари оилавий 
шифокорлар томонидан тиббий ҳужжатлар 
ўз вақтида ва тўғри расмийлаштирилган ҳол-
да юборилишига услубий кўмаклашади.

“Инсон” ижтимоий хизматлар ходимлари 
томонидан Жаҳон соғлиқни сақлаш ташки-
лоти ногиронликни баҳолаш шкаласининг 
маҳаллий хусусиятлар ва шарт-шароитларга 
мослаштирилган мезонлари асосида 18 ёш ва 
ундан катта шахсларнинг функционаллигини 
баҳолаш тартиби жорий этилади. Баҳолаш 
натижалари 2025 йил 1 сентябрга қадар но-
гиронликни белгилаш учун асос ҳисоблан-
майди.

— Эндиликда инсонларнинг кундалик 
ҳаётдаги иштироки ва фаолият натижалари-
га қараб, ногиронликни белгилаш тартиби 
амалга оширилади, — дейди Ижтимоий ҳи-
моя миллий агентлиги бош мутахассиси Но-
дира Солиҳова. — Бунда хизмат ходимлари 
томонидан шахснинг функционаллиги, бир 
пайтнинг ўзида тиббий-ижтимоий эксперти-
за комиссиясида соғлиғи ҳолати баҳоланади. 
Энг муҳим жиҳати, бу баҳолаш натижалари 
ва ногиронлик гуруҳи электрон тарзда белги-
ланади.

Шунингдек, 2024 йил 1 октябрдан бош-
лаб ихтисослаштирилган Тиббий-ижтимоий 
экспертиза комиссияси томонидан ногирон-
ликни белгилаш тартиби бекор қилиниб, 
ногиронлик туманлараро ва туман (шаҳар) 
Тиббий-ижтимоий экспертиза комиссияси то-
монидан белгиланади. Кейинги йил 1 апрел-
дан бошлаб эса фуқароларни ТИЭК кўригига 
йўллаш учун лозим бўлган амалдаги давола-
ниш муддатлари бўйича талаб бекор қилина-
ди ҳамда ҳар бир касалликнинг кечиши ва 
туридан келиб чиқиб алоҳида белгиланади.

— Қарорда Тиббий-ижтимоий эксперти-
за комиссияси томонидан касбга, спортга ва 
таълимга тавсия бериш тартиби бекор қи-
линади, — дейди Ижтимоий ҳимоя миллий 
агентлиги мутахассиси Аббосбек Холиқу-
лов. — Шу билан бирга, ТИЭКнинг вақтин-
ча меҳнатга лаёқатсизлик варақаси мудда-
тини узайтириш ҳамда махсус жиҳозланган 
транспорт воситасини бошқариш лаёқатини 
белгилашга оид функциялари давлат тиб-
биёт муассасаларига ўтказиш орқали туга-
тилади.

хурсандмиз. Қабул қилинаётган ҳужжатлар 
ногиронлиги бўлган шахслар учун катта им-
тиёз бериш орқали шу жамиятнинг тўлақонли 
аъзоси сифатида яшаш имкониятини яратяп-
ти, — дейди Ўзбекистон ногиронлар уюшмаси 
раисининг биринчи ўринбосари Фарҳод Абду-
раҳмонов. — Ўзбекистон 2021 йилда Ноги-
ронлиги бўлган шахслар ҳуқуқлари тўғриси-
даги конвенцияга қўшилган. Мамлакатимизда 
ногиронлиги бўлган шахсларни ишга олган 
корхона ва ташкилотлар учун қатор имтиёзлар 
берилган. Лекин кўп муассасалар, кўчалар ва 
бекатлар имконияти чекланган шахслар ҳара-
катланишига мослашмагани учун қийинчи-
ликларга дуч келаётган эдик. 

Давлатимиз раҳбарининг “Ногиронлиги 
бўлган шахсларга қулай ва тўсиқларсиз му-
ҳит яратиш бўйича қўшимча чора-тадбирлар 
тўғрисида”ги қарорига мувофиқ, энди но-
гиронлиги бўлган шахсларни ўқитиш, ишга 
жойлаш ва спортга жалб қилиш бўйича мил-
лий тизим яратилади.

Шу билан бирга, ногиронлиги бўлган 
шахсларга ишлаш ва касб-ҳунарга ўқишда 
тўсиқсиз муҳит яратиш учун уларнинг “меҳ-
натга лаёқатини белгилаш” амалиётидан воз 
кечилади. Бунда ногиронлик касалликка қа-
раб эмас, балки шахснинг мустақил ҳаракати, 
мулоқот қобилияти ва ижтимоий ҳаётдаги 
иштирокига қараб белгиланиши жуда муҳим.

— Мазкур ҳужжат билан 2024 йил 1 ок-
тябрдан бошлаб давлат бюджети ҳисобидан 
қопланадиган, 2025 йил 1 январдан бошлаб 
тадбиркорлик субъектлари ҳамда нодавлат 
нотижорат ташкилотлар маблағлари ҳисоби-
дан қуриладиган, реконструкция қилинади-
ган ва таъмирланадиган шаҳарсозлик фао-
лияти объектлари шаҳарсозлик ҳужжатлари 

 беролмаймиз) эндигина мустақилликка 
эришган йилларимиз бирдан нон танқис 
бўлиб қолган кезлар баъзан оч ҳолда ухлаб 
қолганимиз эсимга тушди. Тўрт бола тўрт 
тарафга тарқаб, дўконларда навбатда турар-
дик. Бир донадан олиб келсак, 4 буханка нон 
келарди уйга. Бир куни мен навбатда турган 
дўконга нон кам келиб, кўпчиликка етмай 
қолди. Бирга навбат кутиб турган ўзим тенги 
қиз билан нон қидириб нотаниш томонларга 
кетаверибмиз. Бола эканмиз, шом яқинла-
шиб қолгани, ортимизга қандай қайтишни 
ҳам ўйламабмиз. Ҳеч битта дўконда нон 
кўринмайди. 5-6 километр юрдик чамаси, 
оёқ кийимим узилиб кетди. Нима қилишни 
билмай, йўл бўйидаги бир хонадондан игна-
ип сўраб амаллагунимизча қош қорайди. Қо-
ронғилик билан бирга кўнгилга ваҳима ҳам 
туша бошлади. Шеригимнинг уйи бизники-
дан ҳам узоқда экан. Нон ҳам бир нав, энди 
уйга етиб олиш муҳимроқ эди бизга. Келган 
йўлимиздан ортга юра бошладик. Акаларим 
ва синглим уйга қайтган, аммо менга нима 
бўлганини билолмаган дадам тўғри биз кет-

ган томон йўлга тушган экан. Хайриятки, 
йўлнинг ярмида дадам билан учрашдик. 
Гўё эртаклардаги баҳодирни кўргандек, 
“Нега ўзбошимчалик қилдинг?” деб койиса 
ҳам дадамга ёпишдим. Ўртоғим эса “Мени 
ҳам уйимга олиб бориб қўясизлар-а?” деди 
мўлтираб. “Қўрқма, олиб бориб қўямиз, сиз-
ларни қаранглар, яна бир марта шундай қил-
санглар, мендан қаттиқ хафа бўласизлар”, 
деди дадам. Шу пайтгача юриб ҳам нон топа 
олмаганимдан хижолат бўлиб, “Акаларим 
ва синглим нон олиб келдими?” дедим. “Ҳа, 
олиб келди, нон бор, болам”, деган гапдан 

беҳад суюниб кетдим, йўқса, бугун ҳам оч 
қоламизми деб ўйлаган эдим.

Ҳа, нон нечоғлиқ азиз экани ҳақида бугун 
жуда кўп гапириляпти. Тўғри, орамизда уруш 
йилларини кўрганлар камайиб бораётган-
дир, лекин уларнинг бошдан ўтказганларини 
эшитганлар бор-ку. Унутувчи эканмиз деб, 
нон олтиндан қиммат бўлган кунларимизни 
ҳам унутиб юборамизми? Ноннинг ушоғи 
ҳам нон эканини бот-бот айтавериш керак. 
Ёшларга бу каби гаплар ёқмаслиги аниқ. Нон 
қадрини яхши биладиган катта авлод вакил-
ларининг ўзи амалда қадрлаб, ёшларга ибрат 

бўлиши лозим. Аксарият қариялар бор хона-
донларда сал суви қочган нонлар тўғралиб, 
офтобда қуритилиб, халталарга солиб қўйил-
ганини кўрамиз. Нон бўлмаган пайт хона-
дон эгалари ҳар ёққа югурмайди. Нонпалов 
(баъзи жойларда нонбосди) қилинса борми, 
ҳам овқат, ҳам нон бўлади. Нонуштага эса 
косаларга қотирилган нондан солиб, сариёғ, 
туз қўшиб устидан қайнаган сув қуйилади. 
Яхшилаб аралаштириб еб кўринг, сариёғли 
шўрва ичгандек бўласиз. Тўқ тутишини айт-
майсизми? Тандир ноннинг чораси бор, бўл-
ка нонни нима қилиш мумкин дерсиз. Бўлка 
нонни ҳам майда қилиб тўғраб, устига озроқ 
намакоб сув сепиб, газ печида қизартириб ол-
сангиз, болаларга эрмак бўлади-қолади. Қо-
лаверса, бўлакларга бўлиб, тухумга ботириб, 
ёғда қовуриб олсангиз, тухумли нон бўлади. 
У ҳам қоринни тўқ тутади.

Оиласи билан Москвада яшайдиган бир 
танишимиз ҳар гал келганида 3-4 халта қоти-
рилган нон олиб кетар, болалари маза қилиб 
ер экан. Аслида, ҳаммамиз болаларимизни 
шунга ўргатсак бўлади. Қаттиқ ноннинг фой-
дали жиҳатларини яхши биламиз. Дўппи тор 
келганда, дўконга югуриш ўрнига ўзимиз 
лоақал бир халта қаттиқ нонни четга олиб 
қўйсак, биров бергандек хурсанд бўлиб кета-
миз. Хуллас, ноннинг қадрини ўзимиз ўргат-
масак, тўқликда кун кечираётган фарзандла-
римиз қаердан билсин? 

Керак бўлса, нон қадри билан боғлиқ 
фильмларни улар билан бирга кўришимиз 
жоиз. Уруш ҳақидаги “Сен етим эмассан” 
каби фильмлар ўзимизни ҳам қайта тарбия-

лашга хизмат қилади. Эндигина эсини та-
ниётган болаларимизга эса буғдой теришдан 
тортиб, нон пишгунича ўзи меҳнат қилган 
она товуқ ва тайёр нонни кўрганда югуриб 
келган жўжалари ҳақидаги эртакларни айтиб 
берсак, нонни қадрлашга ўргатувчи мульт-
фильмлар кўрсатсак, мақсадга мувофиқ бў-
лар эди.

Дарвоқе, “Нонни босган қиз” мультфиль-
мини кўрган бўлсангиз керак. Миллий эмас, 
лекин тарбиявий аҳамияти умумники бўлган 
бу мультфильм айни кунда нафақат болалар-
нинг, балки нондек азиз неъматни чиқинди-
хонага ташлаётган айрим катталарнинг ҳам 
виждонини уйғотишга хизмат қилади. Зеро, 
нон азиз неъматлиги, уни увол қилишнинг 
ҳар қандай кўриниши виждонсизлик эканини 
фарзандларимизга болалигидан ўргатиб бор-
сак, исрофгарчиликни камайтиришга ҳисса 
қўшган бўламиз.

Ҳар гал шу мультфильмни кўрганда бе-
хосдан кўзга ёш келади. Зеро, яқин ўтмишда 
ҳам буғдой ўрилган далага борганлар, шамол 
эгиб юборганидан комбайнга илашмай қол-
ган бошоқларни кўзга суртиб, авайлаб териб 
олганлар бунинг машаққатини яхши билади. 
Бир тандир нонга етгулик ун нечта бошоқ 
эвазига келишини айтиб бера олади. Шунинг 
учун ҳам улар ҳар куни пойтахтнинг ўзида-
ги чиқиндихоналардан ажратиб олинаётган 
2 тоннага яқин ноннинг уволидан жуда-жуда 
қўрқади. 

Муножат РАҲИМЖОНОВА,
журналист

ТЕНГ ВА ИЖОБИЙ 

МУНОСАБАТ
“Инсон қадри учун” ғояси 

жамиятнинг ҳар бир фуқаросига 
дахлдор, ногиронлиги бўлган 

шахслар ҳам бундан мустасно эмас. 
Шундай экан, уларга қулай шароит 

яратиш, таълим-тарбия бериш, 
касб-ҳунар ўргатиш масаласи 

давлатимизнинг доимий диққат 
марказида бўлади.

Бошланиши 1-бетда

Ривоят бўлса-да, тандирда нон ёпганнинг гуноҳи кечирилишига ишонгимиз  
келади. Қишда-ку, майли, лекин тандир тафтидан кам бўлмаган ёз жазирамасида 
лахча чўғ устига бош суқишнинг ўзи бўладими? Энг сабрли, матонатли одамларгина 
шундай қила олади. Бу ҳақда ўйлаганимизда, болаларига кулча ёпиб бераман деб 
юзи чўғдек қизарган, у ер-бу ерига қоракуя теккан жонсарак оналарга қанчалар 
қийин эканини тушуниб етамиз. Дастурхонимизга иссиқ, лўппи нонларни  
етказиб бераётган новвойлар ҳам худди шундай машаққат ичра пул топади. Ёнига 
қолгани — чўққа тушган, бир оз куйиб қолган иккита нон она сутидай ҳалол уларга.

лойиҳаларининг техник қисми ногиронлиги 
бўлган шахсларга шароитлар яратиш бўйича 
шаҳарсозлик норма ва қоидаларида белги-
ланган талабларга мувофиқлиги юзасидан 
мажбурий экспертизадан ўтказилади. Бу би-
лан барча турдаги объектларда тўсиқларсиз, 
хавфсиз муҳит яратилишига эришилади.

Экспертизадан ўтиши талаб этилмайди-
ган бошқа кичик турдаги объектлар, маса-
лан, турли йўналишдаги хизмат кўрсатувчи 
корхоналар, дорихоналарга лицензия бериш 
жараёнида Қурилиш ва уй-жой коммунал хў-
жалиги соҳасида назорат қилиш инспекция-
сидан хулоса олиш тартиби жорий этилади.

Шунингдек, метро ва автобус бекатлари, 
чорраҳаларни ногиронлиги бўлган шахслар 
эҳтиёжларига мослаштириш учун тегишли 
маблағ ажратиш бўйича таклифлар Ўзбекис-
тон Республикасининг ижтимоий ва ишлаб 
чиқариш инфратузилмасини ривожланти-
ришнинг келгуси йилларга мўлжалланган 
дастурларига киритиб борилади.

Баъзида бажарилиши лозим бўлган айрим 
тадбирлар маблағ ажратилмагани ёки кечик-
тирилгани ҳисобига амалга оширилмаслиги 
ҳолатлари учраб туради. Шу боис, қарорда 
ҳар бир вазифанинг муддати, унга йўналтири-
ладиган маблағ манбалари аниқ кўрсатилган. 
Хусусан, ҳар йили “Хавфсиз йўл ва хавфсиз 
пиёда” республика жамғармаси маблағининг 
камида 10 фоизи чорраҳаларда ногиронлиги 
бўлган шахслар учун хавфсиз ва тўсиқсиз му-
ҳит яратиш бўйича қурилиш-таъмирлаш ва 
жиҳозлаш ишларига йўналтирилади.

Қарордаги яна бир 
аҳамиятли жиҳат, 2026 йил  
1 январга қадар ногиронлиги 
бўлган шахсларнинг 
ҳаракатланиши учун 
республиканинг барча 
ҳудудларини қамраб 
олувчи, тўсиқларсиз муҳит 
яратилган объектларни 
аниқлаш имконини 
берувчи “Интерактив 
харита” ахборот тизими 
ишга туширилади. Бундай 
объектлар ногиронлиги 
бўлган шахсларнинг 
тўсиқларсиз ҳаракатланиши 
мумкинлигини англатувчи 
махсус белгилар билан 
жиҳозланади ва мобил 
иловаларга уланиш 
имконияти яратилади.

Жорий йил 1 октябрдан бошлаб автобус-
ларда хизмат кўрсатиш бўйича ўтказиладиган 
тендерларда фақатгина ногиронлиги бўлган 
шахслар учун тўсиқсиз муҳитни таъминлов-
чи ускуналар билан жиҳозланган автобуслар 
иштирок этиши белгиланди.

Транспорт воситалари белгиланган талаб-
лар асосида жиҳозланишида ҳам давлат кў-
маги берилади. Жумладан, ҳар бир транспорт 
воситасини мослаштириш харажатларининг 
50 фоизи, яъни 10 миллион сўмгача бўлган 
қисми Ижтимоий ҳимоя давлат жамғармаси 
маблағлари ҳисобидан қопланади. 

Ҳужжатнинг ушбу банди кўпчиликни 
хурсанд қилиши аниқ. Энди шаҳар йўловчи 
транспортида I гуруҳ ногиронлиги бўлган 
шахс ва уларга ҳамроҳлик қилувчи бир шахс-
га бепул хизмат кўрсатилади. 

“Инсон қадри учун” ғояси жамиятнинг 
ҳар бир фуқаросига дахлдор, ногиронлиги 
бўлган шахслар ҳам бундан мустасно эмас. 
Шундай экан, уларга қулай шароит яратиш, 
таълим-тарбия бериш, касб-ҳунар ўргатиш 
масаласи давлатимизнинг доимий диққат 
марказида бўлади.

Мазкур қарорлар эса янги Ўзбекистон-
нинг ислоҳотлар марказида инсон турганини 
англатади. Жамиятда ногиронлиги бўлган 
шахсларга нисбатан тенг ва ижобий муно-
сабатни шакллантириш, алоҳида эътиборга 
муҳтож инсонларга яратилаётган қулайлик-
лар янада ошишига хизмат қилади.

“¤збекистон – 2030” стратегияси

АЛОҲИДА ЭЪТИБОРГА МУҲТОЖ ИНСОНЛАРГА ЯРАТИЛАЁТГАН 
ҚУЛАЙЛИКЛАР КЎЛАМИ КЕНГАЙИШИГА ХИЗМАТ ҚИЛАДИ

“
18 ёшдан катта шахсларга ногиронликни 

белгилашда шахснинг клиник-функционал 
бузилишлари тавсифидан келиб чиқиб, ноги-
ронликнинг муддати, сабаби, тиббий реабили-
тация тадбирлари, шунингдек, протез-ортопе-
дия мосламалари ва реабилитация қилишнинг 
техник воситаларига муҳтожлигига оид маъ-
лумотлар “Ягона миллий ижтимоий ҳимоя” 
ахборот тизимида шакллантирилади.

Фуқароларга биринчи маротаба ногирон-
лик белгилангандан сўнг “Инсон” марказла-
ри томонидан уларни таълим ва касбга йў-
налтириш, бандлигини таъминлаш, спортга 
жалб этиш ҳамда психологик қўллаб-қувват-
лаш бўйича индивидуал тартибдаги ижти-
моий хизмат ва ёрдамлар кўрсатиш режалари 
ишлаб чиқилади ва ижроси мониторинг қи-
либ борилади. 

Соғлиқни сақлаш вазирлиги марказий 
аппаратида ногиронлиги бўлган шахсларга 
тиббий хизматлар кўрсатилиши жараёнини 
мувофиқлаштириш бўйича вазир маслаҳат-
чиси лавозими жорий этилади. 

— Соҳага қаратилаётган эътибордан жуда 

Асрий меросни келгуси авлодга етказиб берадиган занжир ҳалқасининг бири 
эканимиз бизга фахр билан бирга улкан масъулият ҳам юклайди. 

Бо³ий мерос
2024 йил 1 август, 

153-сон

Жорий йилда ҳам “Бойсун баҳори” бутун 
дунё фольклор-этнографик санъати ижрочи-
лари, фольклоршунослар ва соҳа мутахассис-
ларини юртимизга чорлади. Йил сайин чет 
давлатлар фольклор жамоалари орасида унда 
қатнашиш истаги ортиб бормоқда. Масалан, 
бу йил Буюк Британия, Бельгия, Исроил, 
Россия, Беларусь, Озарбайжон, Руминия, По-
кистон, Бирлашган Араб Амирликлари, Ҳин-
дистон каби давлатларнинг машҳур фольклор 
жамоалари фестивалда иштирок этди. Фес-
тивалнинг нуфузини янада ошириш учун эса 
миллий фольклор-этнографик халқ жамоала-
рини ҳар томонлама қўллаб-қувватлаш зарур. 
Бу борада қатор амалий ишлар қилинмоқда. 

Жумладан, 2020 йил 30 октябрда Прези-
дентимизнинг “Соғлом турмуш тарзини кенг 
татбиқ этиш ва оммавий спортни янада ри-
вожлантириш чора-тадбирлари тўғрисида”ги 
фармони қабул қилинган эди. Унда республи-
камиз ҳудудларида экспедиция ташкил қил-
ган ҳолда миллий спорт турлари баробарида 
халқ ўйинлари тарихини ҳам ўрганиш айтил-
ган. Халқ ўйинлари, қўшиқлари кўнглимизни 
алланечук ёқимли ҳисларга тўлдиради. Мил-
лат руҳини ҳис этиб, миллий ғурур туямиз. 
Сабаби, улар халқимизнинг узоқ ўтмишига 
генетикамиздаги кодлар билан боғланган. 
Шу маънода, бу ўйин ва қўшиқлар фақат 
миллийлик тарғиботи эмас, балки ўзлиги-
мизни унутмасликка бўлган даъват ҳамдир. 
Фольклор жамоалари репертуарларини халқ 
қўшиқлари, шунингдек, миллий ўйинлари-
миз билан ҳам бойитмоқда. 

Маданият вазирлиги маълумотларига 
кўра, юртимизда 500 дан зиёд фольклор-эт-
нографик жамоа мавжуд. Улар номоддий 
меросимизни кенг тарғиб этиши учун муай-
ян меъёрлар белгилаб қўйилган. Хусусан, 
жамоалар ҳар уч йилда ижодий аттестация-
дан ўтади. Талабга кўра, уларнинг миллий 
қадриятларни кўрсатиб берувчи ўндан ор-
тиқ репертуари, бир ярим соатлик дастури 
бўлиши керак. Янги дастур аввалги уч йил-
ликдаги репертуардан тубдан фарқ қилиши 
лозим. Мазкур талаб фольклор-этнографик 
жамоаларни муттасил изланишда бўлишга 
ундайди. Бу эса номоддий меросимизнинг 
очилмаган янги қирраларини топишда, уни 
оммалаштиришда қўл келмоқда. Аҳамиятли-
си, бундай оммалаштириш фақат саҳна билан 
боғланиб қолгани йўқ. Ҳар бир фольклор-эт-
нографик жамоа репертуари тўплам шаклига 
келтирилмоқда. Улар ҳудудлардаги маданият 

Журналист бадиий воситалар ҳам-
да ўзига хос услуби билан ижтимоий 
тармоқлар ҳамда сўз эркинлигининг 
эътибор бериш лозим бўлган жиҳат-
ларига кўзгу тутадики, у сизу бизнинг 
аксимизни кўрсатади. Дарҳақиқат, иж-
тимоий тармоқлар оммалашиши бар-
чага “гапириш” ҳуқуқини берди, энди 
ҳар қандай инсон уларда ниманидир 
ўргатиши, шахсий фикрларини ифода-
лаши,  баҳсга киришиши мумкин. Бу, 
албатта, яхши. Лекин ҳамманинг ҳам 
нияти тўғри, йўриғи текис деб ўйлай-
сизми? Кимдир агрессив фикрлари, 
кимдир маданиятга, тилга ҳамда та-
рихга ҳурматсизлиги билан аллақачон 

Фольклор халқларнинг номоддий бойлиги ҳисобланади. Бунга 
ҳеч шубҳа йўқ. Чунки халқ оғзаки ижоди узоқ ўтмиш, турмуш 
тарзи, ҳаёт фалсафаси ҳақида сўзлайди. XXI асрга келиб, фольклор 
моддий бойликка ҳам айланди, десак муболаға бўлмайди. У орқали 
мамлакатлар туризм салоҳиятини ошириши, сайёҳларни ўзига 
жалб этиши мумкин. Буни “Бойсун баҳори” халқаро фольклор 
фестивали каби тадбирлар мисолида кўришимиз мумкин. 

марказларига етказиб бериляпти. Натижада 
жамоалар турли репертуарлар билан тани-
шиб, тажриба алмашишига, бир-бирининг 
репертуаридан фойдаланишига хизмат қил-
япти. Кўплаб фольклор-этнографик жамоа-
лар айнан шу амалиёт сабаб репертуарини 
бойитиб бормоқда. 

Ана шундай ансамбллардан бири “Беда-
на” фольклор-этнографик халқ ҳаваскорлик 
жамоасидир. У 1995 йилда ташкил топган 
бўлиб, Андижон вилояти Қўрғонтепа ту-
мани маданият бўлими ҳузурида фаолият 
юритмоқда. Узоқ йиллик изланишлар жамоа 
яхши натижаларга эришишига олиб келди. 
Масалан, 2022 йилда “Vodiy folk” республика 
фестивалида “Энг яхши халқ ўйинлари намо-
йиши” номинацияси ғолиби бўлди. 

Ансамбль унутилиб бораётган халқ қў-
шиқлари ва термаларни, фольклор ашулала-
рини, миллий ўйинларимизни, аския, пай-
ровларни, алла, лапар ва яллаларни қайта 
тиклаб, бойитган ҳолда ижро этиб келмоқда. 

Жумладан, маросим қўшиқлари ҳисоблан-
миш “Кўрпа ҳашари”, “Ангишвона”, “Анди-
жон палови”, “Кулола” кабилар, халқ қўшиқ-
ларидан “Ковушим”, “Елкага чиқ”, “Бедана”, 
халқ ўйинларидан “Қулоқ тортиш”, “Арқон 
тортиш”, “Тўптош”, “Ёғоч оёқ”лар урф-одат 
ва қадриятларимизга жуда яқин экани билан 

қимматли. Жамоанинг “Миллий қадриятлар” 
кўрсатуви учун ёзиб олинган “Кўрпа ҳаша-
ри” ва бошқа концерт дастурлари марказий 
телеканалларда такрор ва такрор намойиш 
этилган. Айни пайтда улар телевидение ол-
тин фондида сақланяпти. 

2017 йилдан буён “Бедана” фольклор-эт-
нографик жамоаси халқаро фестиваллар ва 
туризм кўргазмаларида ҳақиқий ўзбек мил-
лий санъати намуналарини намойиш этиб 
келяпти. Миллий қадриятларни тиклашдаги 
фаол хизматлари ҳамда юксак ижрочилик 
маҳорати учун жамоага 2020 йилда “Халқ ҳа-
васкорлик жамоаси” унвони берилди. 

— Инсон ўзи хоҳлаб қилган фаолиятда, 
албатта, унум бўлади, — дейди ансамбль 
иштирокчиси, “Маданият ва санъат фидо-
кори” кўкрак нишони соҳибаси Матлуба-
хон  Саматова. — Раҳбаримиз Бахтиёр ака  Жумашев бошчилигида аҳил-иноқ ишлаб 

кел япмиз. Халқ қўшиқлари тарихи узоқ ўт-
мишга бориб тақалишини илм кишилари 
яхши билади. Ана шу асрий меросни келгуси 
авлодга етказиб берадиган занжир ҳалқаси-
нинг бири эканимиз бизга фахр билан бирга 
улкан масъулият ҳам юклайди. 

Матлуба опа айтганидек, жамоанинг 
ижодий ишлари республика миқёси-
да ҳам юқори баҳоланмоқда. Уларнинг 
дастурлари олимлар томонидан илмий 
ўрганилмоқда. Масалан, Маданият ва-
зирлиги ҳузуридаги Маданиятшунослик 
ва номоддий маданий мерос илмий-тад-
қиқот институти маҳаллий ва хорижий 
этнофольклор экспедиция ишчи гуруҳи 
аъзолари “Бедана” жамоаси билан учраш-
ди. Жамоа меҳмонларга “Ангишвона”, 
“Келида шоли туйиш”, “Она алласи” каби 
дастурларини намойиш этди. Экспедиция 
аъзолари дастурларни чуқур ўрганди. Ви-
деотасмага муҳрлаб олди.

Катта илмий ходимлар Ҳикматилло Га-
доев ҳамда Умид Турсунов хизмат сафаридан 
эндигина келганига қарамай, бизга таассу-
ротларини бажонидил сўзлаб берди. 

— ЮНЕСКОнинг Жаҳон мероси рўй-
хатига киритиш мумкин бўлган номоддий 
маданий мерос намуналарини аниқлаш ва 
ҳужжатлаштириш мақсадида институтимиз 
томонидан экспедиция ташкил этиляпти, — 
деди тадқиқотчилардан бири Ҳикматилло 
Гадоев. — Андижон вилоятининг бир қанча 
туманларидаги экспедиция давомида дорбоз-
лик, катта ашула, мақом ижрочилиги, аския, 
алла, лапар, терма, ёр-ёр (фольклор ижрочи-
лиги) намуналарини ўргандик. Шунингдек, 
пичоқчилик, бешикчилик, дўппидўзлик, тан-
дирчилик, темирчилик соҳаларида сулола-
вийликни, устоз-шогирд анъаналарини давом 
эттираётган ва бошқа номоддий маданий 
мерос намуналарини сақлаб келаётганлар 
фаолияти билан танишдик. Керакли маълу-
мотлар, жараёнларни тасвирга олдик. Эъти-
боримизни тортган жиҳатлардан бири бешик-
чилик, созгарлик, эгарчиликда буюмларнинг 
мих ишлатилмасдан бир-бирига кийдирили-
ши, пона усулида ясалиши бўлди. Бу усул 
устадан катта маҳорат талаб қилади. Қадим-
дан боланинг бешигига қоқилган мих унинг 
ҳаёт йўлига таъсир қилмасин, тўсмасин, яна 
бирор жойини тилмасин, дея яхши ният би-
лан михсиз ясалган экан. Чавандознинг йўли 
бехатар бўлсин, оти қоқилмасин, душманга 
тутилмасин, бели букилмасин, деган ният-
да эгарга мих урмай тайёрланишини билиб 
олдик. Созанданинг қўлидаги соз оҳанги 
кўнгилларни хушнуд этсин, хаста дилларга 
малҳам бўлсин, хонанданинг овозига йўлдош 
бўлсин, дея мих урилмас экан. Шаҳрихон пи-
чоқчилиги, Булоқбошининг темирчилигидан 
ташқари фольклор чолғулари, тўйда, бевақт 
оламдан ўтган ёш йигит ва қиз қулоғига ай-
тиладиган ёр-ёрлар, чўпонлар ҳаётидаги урф-
одатлар тўғрисида қизиқ-қизиқ маълумотлар 
тўплашга эришдик. Булар халқимизнинг 
қадриятлари, тутумлари ҳақида маълумот 
беради. Бизни ўйлантириб келадиган яна бир 
савол — Фарғона водийсида ҳам бахшичилик 
бўлганми? Бу борада ҳозирча аниқ факт йўқ. 
Лекин ёши улуғ бир неча инсон водийда ҳам 
бахшичилик бўлганини айтди. Келгуси тад-
қиқотларимизда буни ҳам аниқлаштиришга 
ҳаракат қиламиз. Агар бу тахмин илмий тас-
диғини топса, мамлакатимиз маданий ҳаёти-
да катта янгилик бўлади. 

Экспедиция аъзолари “Бедана” жамоа-
си ижросидаги лапар, маросим удумла-
ри ҳақида ҳам маълумотларни ёзиб олди. 
Шунингдек, улар вилоятнинг бошқа ту-
манларида ҳам бўлиб, катта ашула, лапар, 

карнайчилар ҳақидаги маълумотларни йи-
ғишга эришди.  

— Илмий тадқиқотчиларга жуда қийин 
экан. Кун қоқ тиккага келган пайтда ҳам тиним 
билмади, — деди Андижон вилояти маданият 
бўлими ходими Манзура Мўйдинова. — Улар 
билан чўпонликка доир халқ қўшиқларини 
тасвирга олдик. Тадқиқотчиларнинг қайси 
ҳудудимизда қандай халқ қўшиқлари куйлаб 
келинганини биздан-да яхши билиб, келиб 
чиқиш тарихини чуқур ўрганаётганига ҳавас 
қилиб, вилоятимизда шунча номоддий мада-
ний бойлигимиз бор экан-а, деб ғурурландик. 
Тадқиқотчилардан бошқа вилоятларга ташкил 
этиладиган экспедицияларга бизни ҳам олиб 
кетишини сўрадик. Чунки миллий қўшиқлар, 
халқ ўйинлари ҳар бир ҳудудда бор. Бошқа 
жойларда қандай ижро этилиши қизиқ, албатта. 

Ҳа, қадриятларимиз билан боғлиқ маро-
симларимиз ҳудудларда турлича ўтказилади. 
Халқ қўшиқларининг келиб чиқиш тарихи 
ҳам ҳудудлар турмуш тарзига алоқадор. Ҳатто 
миллий таомимиз — паловхонтўрага солина-
диган гуруч етиштириш жараёни билан боғ-
лиқ тадбирлар ҳам мавсумдан олдин ўтказиб 
келинган. “Бедана” халқ ҳаваскорлик жамоаси 
бу жараённи “Шоли сепдим” деб номланган 
чиқишида қуйидагича ифодалайди:

Дала кўриниши. Икки киши икки томонда 
сувни лойқалайди, ерни текислаб, бўлакларга 
бўлиб, чегараларини лой билан бир-биридан 
ажратиб, тўртбурчак майдонлар ҳосил қила-
ди. Бир киши белига этак тақиб, шоли сепиш-
га чиқади. Атрофда эркак-аёл меҳнаткашлар 
доира ясайди. Оқсоқол чиқиб дуо қилади. 
Сўнг “Келинглар, шолимизни хурсандлик, 
куй-қўшиқлар билан сепишни бошлайлик”, 
дейди. Доира ҳосил қилганлар эса қўшиқ 
куйлайди:

Шоли сепдим далага ҳосиллар мўл бўлсин деб,
Қўлни очинг дуога хирмон донга тўлсин деб.
Уруғ чала бўлмасин, ҳосил ола бўлмасин,
Хирмонни кўтарганга андуҳ-нола бўлмасин.
Ҳамма бахтиёр бўлсин бу серқуёш ўлкамда,
Бир келиб меҳмон бўлинг кузда ҳосил 

байрамда.

Қадим халқ ижоди намуналарининг аҳа-
мияти ҳақида ортиқча изоҳга ҳожат йўқ. 
ЮНЕСКОнинг Жаҳон мероси рўйхатига 
кириши мумкин бўлган номоддий маданий 
бойликларимиз жуда кўп. Фақат уларнинг бо-
рини қадрлашга, йўқолиб кетаётганини қайта 
тиклашга камарбаста бўлишимиз керак. 

Муножат МЎМИНОВА, 
“Янги Ўзбекистон” мухбири

 қандайдир кучларга хизмат қилиб юр-
ганини билишнинг ўзи тасаввурда қўр-
қув уйғотади.

Ижтимоий тармоқларнинг реал ҳаёт-
дан фарқи — унда нисбатан эркин ҳара-
кат қилиш мумкин. Яъни хоҳишга кўра 
ўз исм-шарифингиз билан ёки аноним 
тарзда рўйхатдан ўтса бўлади. Айнан 
анонимликнинг анчагина салбий жи-
ҳатлари бор. 

Аноним аслида нима учун керак? 
Ижтимоий тармоқлардан бундай усулда 
фойдаланувчиларнинг асосий қисмини 
реал ҳаётдаги душманларини виртуал 
оламда обрўсизлантирмоқчи бўлган-
лар ташкил этади. Айнан шу нуқтада 

 қонунчиликдан тўла фойдалана олмас-
лик эҳтимоли ортади.

Интернетдаги маълумотларга кўра, 
ҳар куни дунё бўйлаб юз минглаб одам-
лар аноним фойдаланувчилар томо-
нидан ҳақоратомуз жумлаларни қабул 
қилади. Энг ачинарлиси, уларнинг 90 
фоиздан ортиқ қисми жавобсиз қолади. 
Бу эса инсон ҳуқуқларининг қайсидир 
маънода топталишидир. Ижтимоий тар-
моқлар эгалари фойдаланувчиларнинг 
ишончини йўқотишдан чўчиб, аккаунт-
лар ҳақидаги ёпиқ маълумотларни рас-
мий доираларга тақдим этишдан мунта-
зам бош тортади.

Ижтимоий тармоқларнинг ўзбек 
сегментида ҳам аноним профиллардан 
азият чекиш йил сайин ортиб бораё-
тир. Бироқ уларнинг шахсини аниқлаш 
имкони борлари жазога тортилади, қол-
ганида жабрланувчи аниқ, жабрловчи 
ноаниқлигича қолаверади. Қизиғи, ана 
шундай аноним “блогер”лар анча-мун-
ча кузатувчиларга ҳам эга. Айниқса, 
таниқли инсонлар ҳақида асоссиз тар-
қатилган туҳматларнинг кўришлар сони 
анча чаққон — бу юртдошларимиз ора-

сида фактчекинг маданияти ҳамон суст-
лигича қолаётганини ҳам англатади. 
Нотўғри ахборот эса жамиятдаги муно-
сабатларга путур етказиши аллақачон 
тадқиқотларда исботлаб бўлинган.

Хўш, анонимликдан ҳимояланиш 
учун нима қилиш керак? Бунинг ягона 
чораси шахси номаълум бўлган фой-
даланувчиларнинг ҳар қандай фикрига 
текширилмаган маълумот сифатида қа-
рашдир. Бу уларнинг “туҳмат қуроли” 
кучайиб кетишининг олдини олади. 
Сабаби, ҳозирча улар келтириб чиқара-
диган муаммоларга қарши курашадиган 
тўла қонуний услуб мавжуд эмас.

Тармоқларнинг ўзбек сегменти 
юқоридаги таклиф борасида ҳамжиҳат 
бўлсагина, биз бир-биримизни туҳмат 
ҳамда ҳақоратлардан ҳимоя қилишимиз 
мумкин. Акс ҳолда, аноним хуружлар 
камайиш ўрнига кўпайиб бораверади. 

Жонибек АЛИЖОНОВ,
“Янги Ўзбекистон” мухбири

ВОДИЙДА 
БАХШИЧИЛИК Б¡ЛГАН(МИ?)

Қадим халқ ижоди 
намуналарининг 
аҳамияти ҳақида 
ортиқча изоҳга ҳожат 
йўқ. ЮНЕСКОнинг Жаҳон 
мероси рўйхатига кириши 
мумкин бўлган номоддий 
маданий бойликларимиз 
жуда кўп. Фақат уларнинг 
борини қадрлашга, 
йўқолиб кетаётганини 
қайта тиклашга 
камарбаста бўлишимиз 
керак.

“

ЯНА БИР ХАВФ

“Янги Ўзбекистон” газетасининг 2024 йил 20 июль кунги сонида журналист 
Рустам Бойтўранинг “Ижтимоий тармоқларнинг ижтимоий манзараси” сарлавҳали 
фельетони чоп этилган эди. Ҳаммага тушунарли тилда ёзилган бу мақола бир 
ўқишда ўқилади-ю, унда айтилган масалалар кишини кунлар давомида ўйга 
толдириб юраверади – бефарқ томирларингизни уйғотгандай бўлади.

ИЖТИМОИЙ ТАРМОҚЛАРДАГИ
Бугуннинг гапи


